
«Ruwxıylıqtı qáliplestiriwge tikkeley tásir 
etetuǵın jáne bir áhmiyetli turmıslıq faktor — bul 
tálim-tárbiya sisteması menen tıǵız baylanıslı».

Islom KARIMOV 

XXI xabar kommunikaciyalıq texnologiyalar ásirinde jasap 
atırǵanlıǵımız ushın hár túrli innovaciyalıq texnika hám texnolo-
giyalardan paydalanıp, xalqımız tárepinen mámleketimizdiń keleshegi 
ullılıǵınıń tırnaǵı qalanıp atırǵanlıǵına gúwa bolmaqtamız.

Hárqanday oylap tabıwshılıq adamnan óziniń oy-qıyalındaǵı 
faktorına súyengen halda dóretiwshilik penen qatnas jasawdı talap 
etedi. Bunday dóretiwshilikti jaratıwda kóplegen hár túrli kórinistegi 
sızılmalardı sızıp, olardan paydalanıwǵa tuwra keledi.

Áziz oqıwshılar! Sizler de elimizdi dúnyaǵa tanıtqan babalarımız, 
alımlarımızdıń islerin dawam ettirip atırǵan ata-analarımız, aǵa-
apalarımızdıń qatarların kóbeytiw maqsetinde jaqsı oqıp, puqta bi-
limlerdi iyelewge háreket etiw arqalı ullı watanımızdıń gúlleniwi 
ushın tınbay úzliksiz bilim iyelewge háreket etińler.

Barlıq innovaciyalıq texnika hám texnologiyalardıń turaqlı rawaj-
lanıwı siz oqıwshılarǵa baylanıslı. Bul jerde sızıwdı basqa pán-
ler qatarı tolıq iyelew arqalı innovaciyalıq texnika texnologiyalardı 
jobalawǵa háreket etiw kerek bolıp esaplanadı.

Oqıwshılardıń keńislik haqqındaǵı túsinik hám oylaw qábiletlerin 
rawajlandırıwdı hám de sabaqlardı joqarı dárejede ózlestiriwlerin esap- 
qa alǵan halda kórgizbeli materiallardan paydalanıw keńeyttirildi.

Bunnan tısqarı, ótilgen temalardı tákirarlaw ushın dástúrlik soraw-
lar, testler, tapsırma hám shınıǵıwlar berildi. Shınıǵıwlar ortasha 
(A) hám jaqsı (B) ózlestiriwshi hám de qábiletli (C) oqıwshılardıń 
bilimin esapqa alǵan halda dúzilgen. Qábiletli (C) oqıwshılar ushın 
dúzilgen shınıǵıwlardı orınlaw arqalı sızıwdan ótkeriletuǵın olimpi-
adalar jeńimpazı bolıwıńız múmkin.

Házirgi waqıtta sızılmalardı kompyuterde sızıw múmkin, biraq 
sızılmalardı sızıw hám oqıwdı biletuǵınlar ǵana sızılmanı komp-
yuterde ańsat sıza aladı. Sol sebepten, sızılmalardı sızıw hám olardı 

oqıwdı tolıq ózlestirip alǵannan keyin ǵana kompyuterde tuwrı sızıwdı 
úyreniw imkaniyatı tuwıladı. 9-klasta bazı bir sızılmalardı komp-
yuterdegi úskeneler kompleksi járdeminde sızıwdı úyrenip alasız.

Biraq kompyuterde standart talabındaǵı injenerlik sızılmalardı 
islewde «grafikalıq sawatlılıq» uqıp bolıwı kerek. Joqarı dárejeli in-
jener joqarı anıqlıqtaǵı grafikalıq jumıslar, mashinasazlıq sızılmaların 
orınlawı múmkin.

Oqıwshılar! Sızıw páninen alıp atırǵan bilimlerińizdi házir eli-
mizge kirip kelip atırǵan zamanagóy texnika hám texnologiyalardıń 
sızılmaların ilimiy jaqtan izertlep, babamız ulama alımlarımız 
ashqan ilimler VII—X ásirde Evropa ilimi rawajlanıwına túrtki 
bolǵanı sıyaqlı, sizler de jobalaw hám konstrukciyalaw tiykarların 
iyelep, joqarı milliy texnika hám texnologiyalardı jaratıń.

l-§. 8-KLASTA SÍZÍW PÁNINEN ALÍNǴAN BILIMLERDI 
QÍSQASHA TÁKÍRARLAW HÁM ULÍWMALASTRÍW

Detaldıń súwretin sızıwda onıń kórinisleri sanın kemeytiw 
maqsetinde barlıq shártlilik hám ápiwayılastırıwlardan paydalanıladı.

Tómende 8-klasta ótilgen ayırım temalardı qısqasha tákirarlaw 
maqsetinde shınıǵıwlar berilgen. Bul berilgen shınıǵıw (yaki soǵan 
uqsas) modellerden birewiniń eskizin (1.1-sızılma), shepten kórini-
sin (1.2-sızılma), hám texnikalıq súwretin hám de detal qanday 
geometriyalıq denelerden quralǵanlıǵın (1.3-sızılma) analiz etiwdi 
tákirarlaǵannan keyin, oqıwshılardıń ózleri oqıtıwshı qadaǵalawı 
astında qálegen varianttı óz betinshe orınlawı kerek.

1. Detaldiń tiykarı (anıq kórinisi) na qarap onıń kerekli kórinislerin 
sızıń hám basqa detaldıń eskizin orınlań (1.1-sızılma).

2. Detaldıń berilgen kórinislerin kóshirip sızıń hám shep tárepten 
kórinisin anıqlań hám texnikalıq kórinisin orınlań (1.2-sızılma).

3. Detal qanday geometriyalıq denelerden dúzilgenligin analiz etiń hám 
hárbir deneni hár túrli reńlerge boyap shıǵıń (1.3-sızılma).

Shınıǵıwlar orınlanǵannan keyin 8-klasta alǵan bilim hám kónlikpeler 
ulıwmalastırıladı. Oqıwshılar tárepinen jol qoyılǵan qáte hám kemshilikler 
sızıp kórsetiledi hám de kórgizbeli qurallar járdeminde túsindiriledi.

9-klasta bunday qáteler tákirarlanbawı ushın oqıwshılar menen soraw-
juwap arqalı ótilgen temalardı bekkemlep barıw lazım.htt

1.2-sızılma.

1.1-sızılma.

1.3-sızılma.

1. 1.1-sızılmada detallar qanday aksonometriyalıq proekciyalarda súwret-
lengen?

2. 1.2-sızılmadaǵı detallar qanday kórinislerde berilgen?
3. 1.3-sızılmadaǵı detallar ne ushın bir kóriniste súwretlengen?
   Olar qanday geometriyalıq denelerden dúzilgen?
4. 1.3-sızılma, a maydanındaǵı X belgisi neni ańlatadı?

1. Sızılmalarǵa ólshemler qoyıwda eń dáslep ne tańlap alınadı?
A. Predmettiń bazası; 
B. Predmette detal jaǵdayı;
C. Ólshem sızıqları hám ólshem sanları;
D. Detaldıń tayarlaw barısındaǵı jaǵdayı.

2. Kórinis dep nege aytıladı?
A. Detaldıń tegislikke qarap turǵan tárepiniń súwreti;
B. Detaldıń baqlawshıǵa kórinip turǵan tárepiniń súwreti;
Ñ. Detaldıń eskizi;
D. Detaldıń texnikalıq súwreti.

3. Detaldıń qaysı kórinisi V tegisliginde sızıladı?
A. Jergilikli;   B. Shep tárepten;   Ñ. Ústinen;   D. Bas (tiykarǵı).

1.3-sızılma, a da detaldıń V dagi súwreti berilgen bolıp, logikalıq pikir  
júrgizip, onıń oraylıq kósheri arqalı ótiwshi cilindrlik tesik (diametri ∅  
10)  kompyuterde onıń sızılması orınlansın.

2-§. KESIMLER

Hárqanday detal onıń anıq orınlanǵan sızılması arqalı jasaladı. 
Stan dart talabına muwapıq detaldıń sızılması barlıq ápiwayılastırıw 
hám shártlilikler qollanılǵan halda eń az kórinislerde sızılıwı kerek. 
Keri jaǵdayda, sızılmanı oqıw quramalasıp ketedi hám detaldıń 
geometriyasın oqıw qıyınlasıp, jasalǵan detal jaramsız bolıwı múm-
kin.

Detaldıń ol yamasa bul bóliminiń formasın anıqlaw maqsetinde 
kesim qollanıladı. Onıń ishki dúzilisin anıǵıraq biliw maqsetinde kes-
im menen birge kese-kesim de qollanıladı. Bul detaldıń kórinisleriniń 
sanınıń kemeyiwine alıp keledi.

Kesim degende detaldıń formasın onıń kósherine perpendikulyar 
etip ótkerilgen tegislik arqalı anıqlaw usılı túsiniledi. Sonda tegis-
likte payda bolǵan bet kesim delinedi. Kesim standartqa muwapıq 
orınlanadı. Kesimnen kóbirek val, kósher, shatun sıyaqlı detallardıń 
forması hám olardaǵı oyıq, dóńes sıyaqlılardıń geometriyasın 
anıqlawda qollanıladı. Bunday elementlerdiń kósherleri arqalı detal 
kósherine perpendikulyar etip kesiwshi tegislik ótkerilse, detaldıń 
kese-kesimi payda boladı.

2.1-sızılma, b daǵı val kórinisiniń anıq súwreti (2.1-sızılma, a) 
ne qarap onı oyıq, tesik hám oyıqshaları arqalı anıqlaw múm-
kin. Eger valdıń anıq súwreti berilmese, bazı bir elementlerdiń 
formasın, oyıqlıǵın anıqlaw qıyın boladı. Mısalı, segment shponka 
ushın oyılǵan qarıqshanıń eni, (A—B), B—B kesimdegi liskanıń 
forması hám tereńligi, detaldaǵı kishi cilindrlik tesik anıq emes 
boladı. Olarǵa kesimler qollanılsa, hámmesi ayqınlasadı (2.1-sızılma, 
A—A, B—B, C—C kesimler).

Kesimdi payda etiw hám onı belgilew. Kesiwshi tegislik detal 
konturına salıstırǵanda  perpendikulyar etip ótkeriledi (2.1-, 2,3- 
hám 2.4-sızılmalar). Bul tegislik detal kórinisinde de onıń konturına  
perpendikulyar boladı. Detal konturı 2.2-sızılmadaǵıday simmetriya 
kósherine salıstırǵanda  parallel bolmasa, A tegisligi detaldıń sim-
metriya kósherine perpendikulyar etip ótkeriledi.

Anıq kóriniste kesiwshi tegislik tolıq kórsetilse, detal kórinisinde 
úzik juwan sızıqlar kesindisi túrinde sızıladı. Olar kesiwshi tegisliktıń 
izleri bolıp esaplanadı. Bul kesim sızıqları detaldıń kontur sızıǵına 
salıstırǵanda 1,5—2 teńdey qalıńlıqta  sızıladı. Oǵan qoyılǵan baǵdar 

2.1-sızılma. 

2.2-sızılma. 2.3-sızılma.

kórsetkishi (strelka) kontur sızıǵına salıstırǵanda eki márte jińishke 
boladı (2.4-sızılma). Kesimdi belgilewshi tegislik belgisi A baǵdar 
kórsetkishinıń ústinde hám astında yamasa sırtqı táreplerinde jazılıwı 
múmkin. Anıq súwretlewde kesiwshi tegislik belgisi A bir márte 
jazılsa, detal sızılmasında A—A kórinisinde jazıladı.

Payda bolǵan kesim beti sızılmanıń bos jerine kórsetilgen baǵdar 
tárepine salıstırǵanda 90o qa burıp súwretlenedi. Sonda kesim baq-
lawshıǵa salıstırǵanda frontal jaylasadı (2.4-sızılma, c).

Kesim hám kese-kesimler bir qıylı belgilenedi (2.4-sızılma, a). 
Kórsetkish (strelka)tiń forması hám ólshemleri 2.4-sızılma, b da 
kórsetilgen.

2.4-sızılma.

Kesim qollanılǵanda detallardıń kesilgen betlerin standartqa 
muwapıq shártli belgilew qabıl etilgen. Sızılmada materiallardı tez 
hám ańsat ajıratıw maqsetinde olar hár túrli kóriniste shtrixlanadı.

Materiallardıń kesimdegi grafikalıq belgileniwi. Detal sızılmasında 
kesim yamasa kese-kesim qollanılǵan bolsa, sol jer betleri bel-
gili bir tártipte belgileniwi lazım. Detal metaldan jasalǵan bolsa, 
kesim yamasa kese-kesim 2.5-sızılmadaǵıday shtrixlap shıǵıladı.            
Shtrix sızıqları detaldıń tiykarǵı kontur (ramka sızıǵı) yamasa kósher 
sızıǵına salıstırǵanda 45o múyesh astında oń yamasa shep tárepke 
qıyalatıp sızıladı. Shtrixlar jińishke tutas sızıq penen orınlanadı. Bir 
detaldıń barlıq kórinislerinde orınlanǵan kese-kesim yamasa kesim-
lerde bul betler bir tárepleme shtrixlanıwı hám shtrixlar arası da óz 
ara teń bolıwı shárt.

Aǵashtan tısqarı basqa materiallar metallar sıyaqlı ramka sızıǵına 
salıstırǵanda 45° múyeshte qıyalatıp sızıladı. Shtrixlar arasındaǵı 
aralıqlar materiallardıń túrine qarap hár qıylı boladı. Me-tall, teri, 
rezina, tábiyiy tas, betonlarda 1,5—2 mm, keramika hám silikatlı 
materiallardaǵı qos sızıqlardıń aralıǵı 1,5—2 hám 5—7 mm boladı. 
Tábiyiy topıraq úsh óz ara parallel kelte sızıqlardıń aralıǵı 1—2 mm, 
toplam sızıqlar aralıǵı 3—5 mm etip qaldırıladı.

Bazı materiallardıń kesim hám kese-kesimde grafikalıq belgileniwi 
2.5-sızılmada kórsetilgen.

1. Kesim ne maqsette qollanıladı?
2. Kesimde onıń beti qanday súwretlenedi?
3. Kesimler qanday kórinis bolıp esaplanadı?

Sızıw bólmesindegi detallardıń kesimge qolaylı jerlerin kórsetiń.

2.5-sızılma.

Teri rezina Tábiyiy tas

Keramika hám sili-
katlı materiallar

Tábiyiy topıraq Aǵash Sıypaq materiallar

3.1-sızılma. 3.3-sızılma.

Kesim degen ne?

A. Detaldıń oyımızda tegislik penen kesilisiwi;
B. Detaldıń tek kesiwshi tegislik penen kesilgen jeriniń kórinisi;
C. Kesiwshi tegislikke shekemgi bolǵan detal bóleginıń kórinisi;
D. Kesiwshi tegislik arqasındaǵı detal bóleginiń kórinisi.

3-§. KESIMNIŃ TÚRLERI

Orınlanıwına qarap eki túrli kesim boladı: shetke shıǵarıp súw-
retlengen kesim, ústine qoyılǵan kesim.

Shetke shıǵarıp súwretlengen kesimler birqansha anıq boladı 
hám olar A—A, B—B sıyaqlı kerekli jazıwlar menen belgilene-
di (3.1-sızılmadaǵı A—A hám B—B kesim). Eger tesik, oyıqlardıń 
simmetriya kósheri dawamında kesim shıǵarıp súwretlense, kesiwshi 
tegisliktiń izi kórsetilmesten oń tárep (90o) ke burıp súwretlenedi 
(2.4-sızılma, c hám 3.1-sızılma). Shetke shıǵarıp súwretlenetuǵın 
kesimdi 3.2-sızılmadaǵıday kórinistiń úzip súwretlengen bólimleri 
arasına  jaylastırıw múmkin. Bunday usıldı shatunlar, balkalar, rels-
ler, uzın vallarda qollanıw múmkin. Shetke shıǵarıp súwretlengen 
kesimler sanı qansha bolıwına qaramay olardıń betleri standartqa 
muwapıq shtrixlanadı. Kesim konturı detal konturı menen bir qıylı 
juwanlıqta sızıladı.

Ústine qoyılǵan kesimge mısal 3.3-sızılmada kórsetilgen. Kesim 
konturı hám betiniń shtrix sızıqları bir qıylı jińishke tutas sızıq 

3.2-sızılma.

3.4-sızılma.

penen sızıladı. Kesimlerdiń bul túri onsha anıq bolmaǵanı ushın 
siyrek qollanıladı. Simmetriya kósherine salıstırǵanda kesim qollanılıp 
atırǵan detaldıń kesimge túsken elementi sızıladı. Kesimge túsken 
shponka qarıqshası bir tárepleme bolsa (3.3-sızılma, a), kesiws-
hi tegislik baǵdarı boyınsha kesim 90o qa burıp súwretlenedi hám 
kórsetkishi (strelkası) sızılıp, belgilenbeydi. Kesimge túsken jer sim-
metriyalıq formǵa iye bolsa, tegislik izi kórsetilmeydi (3.3-sızılma, b).

1. Kesimlerdiń qanday túrleri bar? Olar qanday belgilenedi?
2. Kesimlerde qanday shártlilikler qollanıladı?
3. Kesimniń beti qanday shtrixlanadı?
4. Ne sebepten kesim beti shtrixlanadı?
5. Shetke shıǵarıp súwretlengen kesim konturı qanday sızıq penen súw-

retlenedi? Ústine qoyılǵan kesimde-she?
6. Shıǵarılǵan kesim qanday kórinislerde belgilenedi?
7. Kesim baǵdarı kórsetilmegen kesim beti qaysı tárepke burıp súwretlenedi?

3.4-sızılmada berilgen valdıń shepten kórinisinen paydalanıp, ondaǵı 
kesimlerdi logikalıq pikir júrgizip, qálegen shamalıqtaǵı kórinisin 
kompyuterde orınlań.

3.5-sızılma.

1. 3.5-sızılmada kesim talap etiletuǵın detallardıń súwretleri berilgen. 
Olardan biriniń bas kórinisin kóshirip sızıń hám shepten kórinisinen 
paydalanıp, ústine qoyılǵan hám shıǵarılǵan kesimlerdi orınlań.

2. Val, kósher, rıshag sıyaqlı detallardıń negizine qarap, olardaǵı hár 
túrli elementlerdi sızılmada kórsetiw ushın qollanılatuǵan kesimlerdi 
anıqlań.

3.3-sızılmada qanday kesim qollanılǵan?
A. Shıǵarılǵan. B. Kórinisler aralıq. C. Ústine qoyılǵan. D. Kese-kesim.

4-§. KESIMLERDE SHÁRTLILIK HÁM  
ÁPIWAYÍLASTÍRÍWLAR

Kesimlerdi dıqqat penen úyrenseńiz, geypara kesimler konturında 
ashıq hám jabıq jerler boladı. Detal forması qanday bolıwına qara-
mastan, kesimge túsirilgen jerdegi oyıqsha, oyıq, tesikler cilindr 
yamasa konus tárizli, yaǵnıy aylanba betine iye bolsa, kesimniń 
sheńber konturı jabıq, basqa jaǵdaylarda ashıq súwretlenedi. Mısalı, 
2.1- C-C hám 3.1-sızılma B—B lerdegi kesimlerdiń sheńber êînturları 
jabıq. 3.1-sızılma, A—A da cilindr prizma tárizli bet penen kesil-
geni ushın onıń kesilgen jeri kórsetilmegen. 3.3-sızılma, a daǵı 
ústine qoyılǵan kesimde de shponka qarıqshası prizma sıyaqlı bet 
bolǵanı ushın kesim konturındaǵı sheńber bólegi ashıq qaldırılǵan. 
(2.1-sızılma, A-A, 2.3-sızılma, A-A, 4.1-sızılma, A-A larǵa qaralsın).

Kesimge ólshemler qoyıw. 4.1-sızılmada shponka qarıqshası kesi-
mine ólshemlerdiń qoyılıwı kórsetilgen. Qarıqshanıń tereńligin detal 
konturı menen ólsheniwine itibar beriń. Bunıń ushın sheńber sim-
metriya kósherine deyin jińishke sızıq penen dawam ettiriledi.

4.1-sızılma.

4.2-sızılma.

1-grafikalıq jumıs. Kesimler (Grafikalıq jumıslar oqıtıwshı tárepinen 
beriledi).

1. Kesimlerde qanday shártlilik hám ápıwayılastırıwlar qollanıladı?
2. Ne sebeten bazı bir kesimlerde konturı jabıq súwretlenedi?

Muǵallim tárepinen berilgen sızılmadaǵı val elementlerin kesimde shártlilik 
hám ápiwayılastırıwlar qollanılǵan halda orınlań.

4.2-sızılma, a da val kesimleri A—A, B—B, C—C, D—D, E—E, F—F ler 
arqalı belgilengen. Olarǵa sáykes keletuǵın kesimlerdi 1, 2, 3, 4, 5, 6 lar 
ishinen izlep tabıń hám belgileń (4.2-sızılma, b)

5-§. KESE-KESIMLER

Kesim hám kese-kesimlerdiń bir-birinen parqı. Joqarıda 
aytqanımızday, detaldıń tegislik penen kesilgen jeriniń ózin súwretlesek 
kesim payda boladı (5.1-sızılma, a). Kesimde tek kesiwshi tegislikte 
payda bolatuǵın beti sızıladı.

Detal tegislik penen kesilgende payda bolatuǵın kesim beti menen 
birge tegislik arqasındaǵı detal bólekleri de qosıp súwretlense, kese-
kesim payda boladı (5.1-sızılma, b).

Kese-kesimler. Kese-kesimler kesimler sıyaqlı standart talaplarına 
muwapıq orınlanadı. Detaldıń ishki bólegin anıqlaw maqsetinde kese-
kesim dep atalıwshı shártli súwretlew usılı qollanıladı. Detaldıń ishki 
kórinisi quramalıraq, yaǵnıy birqansha betlerden payda bolǵan bolsa, 
sızılmanı oqıwdı ańsatlastırıw maqsetinde kese-kesimler usınıladı. 

5.1-sızılma.

5.2-sızılma.

5.3-sızılma.

Kese-kesimler detaldıń ishki hám sırtqı kórinisine qarap qollanıladı. 
Kese-kesimge túsken betleri kesim sıyaqlı bir tárepleme strixlanadı.

5.2-sızılma, a, b da detaldıń úsh kórinisi hám anıq súwreti 
berilgen. Detaldıń ishki dúzilisin kórsetiw ushın bir V ǵa parallel 
frontal A tegislikti qollanıwǵa boladı (5.3-sızılma). Sonda detaldıń 
tuwrı múyeshli oyılǵan jeri ashıladı. 5.3-sızılma, b daǵı anıq súwrette 
kesiwshi tegislik arqalı kese-kesimdi anıǵıraq kórsetiw ushın detaldıń 
aldınǵı yarımı jılıstırılǵan. Kórinip turǵan kese-kesim detaldıń bas 
kórinisinde súwretlengen.

1. Kese-kesimniń kesimnen paqrı nede?
2. Ne ushın kese-kesim qollanıladı?

1. Sızıw bólmesindegi detallardan kese-kesim bolatuǵınların kórsetiń.
2. Sızıw dápterine (5.4-sızılma) A, B, C lardan birin kóshirip sızıń hám 

kese-kesimin orınlań.

5.3-sızılmada qanday kese-kesim qollanılǵan?
A. Frontal. B. Gorizontal. C. Profil. D. Kesim.

5.4-sızılma, A da detaldıń kórinisleri berilgen. Onıń frontal kese-kesimi 
logikalıq pikir júrgiziw arqalı kompyuterde orınlansın.

5.4-sızılma.

6-§. KESE-KESIMNIŃ TÚRLERI

Kórinislerde kesim payda etiw ushın kesiwshi tegislik arqalı kesil-
gen jerler  qıyalımızda dáslep  bas (5.3-sızılma), soń basqa kórinislerde 
anıqlanadı. 

6.1-sızılmada kesiwshi B tegislik H qa parallel etip  ótkerilgen.  
Detaldıń ústinen kórinisinde cilindrlik tesik kese-kesimde ashıq kórine-
di (6.1-sızılma a). Detaldıń kese-kesimin anıq súwrette anıq kórsetiw 
maqsetinde onıń kesilgen ústingi bólegi joqarıǵa kóterilgen.

6.2-sızılmada de sol detaldıń úsh kórinisi hám anıq súwretinde kese-
kesim kórsetilgen. Kesiwshi C tegisliktegi W ǵa parallel etip  ótkerilgen. 

6.1-sızılma.

6.2-sızılma.

Sonda detaldıń shepten kórinisinde ishi tolıq kórinedi (bul jerde C 
tegisliginiń izi hám C—C shártli túrde kórsetilgen).

Kese-kesim qollanılǵan sızılmaǵa itibar  berilse, detaldıń ishki dúzili-
sin súwretlewshi shtrix sızıqlar  óshirilgen (6.2- hám 6.3-sızılmalarǵa 
q.). Onıń ornına kontur  sızıq sızıladı. Kese-kesimde kesiwshi tegisliktiń 
izi detaldıń simmetriya kósheri arqalı ótse, ol súwretlenbeydi. 5.3- hám 
6.1-sızılmalarda kesiwshi tegislik detaldıń hár  túrli jerlerinen ótken 
jádaydaǵı kese-kesimniń belgileniwi kórsetilgen.

Detaldıń forması quramalıraq bolsa hám onıń ishki dúzilisin bir  
kóriniste qırqıp  kórsetiwdiń imkaniyatı bolmasa, basqa kórinislerinde de 
kese-kesim qollanıladı. 6.3-sızılmadaǵı detaldıń úsh kórinisinde de kese-
kesim qollanılǵan. A—A arqalı frontal kese-kesim, B—B járdeminde gori-
zontal kese-kesim orınlanǵan. Bul jerde kesiwshi tegislik izleri detaldıń 
simmetriya kósheri arqalı ótpegenligi ushın olar  A—A hám B—B túrinde 
kórsetilgen. Bul sızılmada profil kese-kesim belgilenbegen, sebebi onı 
qırqıwshı profil tegislik detaldıń simmetriya tegisligi arqalı ótken.

6.3-sızılma.

6.4-sızılma. 

Kóbinese, detaldıń ishki kórinisin bir  kesiwshi tegislik arqalı kór-
setiwge bolmaydı. Bunday jaǵdaylarda eki hám onnan artıq tegislikten 
paydalanıwǵa tuwra keledi (1-qosımshaǵa qarań).

1. Kese-kesim qanday payda boladı? Ol qanday belgilenedi?
2. Kese-kesimler sızılmalarda qanday jaylastırıladı?

Kese-kesim degen ne?

A. Tek kesiwshi tegisliktegi detal súwreti.
B. Qıyalımızda tegislik penen qırqılǵan jeriniń súwreti.
Ñ. Tek kesiwshi tegislikke deyin bolǵan detal súwreti.
D. Tegislik penen qırqılǵanda payda bolatuǵın kesimniń beti menen birge 

tegislik artındaǵı detal bólegi qosıp orınlanǵan súwreti.

 2-grafikalıq jumıs. Kese-kesimler.

1. Oqıtıwshınıń kórsetpesine muwapıq jumıs dápterińizge detaldıń sızıl-
masında kese-kesimlerdi qollanıp, ámeliy shınıǵıwlar orınlań.

2. 6.4-súwret, A, B, C larda berilgen detallardıń biriniń kórinislerin 
   1 : 1 masshtabta kóshirip sızıń hám kese-kesimin orınlań.

6.4-sızılma, B da detaldıń kórinisleri berilgen. Logikalıq pikir júrgiziw 
arqalı onıń H daǵı kese-kesimi kompyuterde orınlansın.

7-§. ÁPIWAYÍ HÁM JERGILIKLI KESIMLER. 
OLARDÍŃ SÍZÍLMALARDA BELGILENIWI

Detaldıń ishki dúzilisin anıqlaw maqsetinde bir kesiwshi tegislik 
qollanılsa, payda bólgan kese-kesim ápiwayı kese-kesim delinedi. 
Kesiwshi tegislik proekciya tegisliklerinen birine parallel etip ótk-
erilse, kese-kesim sol proekciyalar tekisliginde súwretlenedi hám sol 
tegisliktiń atı menen ataladı. Mısalı, 5.3-sızılmada kesiwshi A tegis-
ligi V ǵa parallel, yaǵnıy kesiwshi tegislik frontal proekciyalar tegis-
ligine parallel bolǵanı ushın frontal kese-kesim dep ataladı. Kesiwshi 
tegislik gorizontal proekciyalar tekisligine parallel bolsa, bunday kese-
kesim gorizontal kese-kesim dep ataladı (6.1-sızılmaǵa qarań).

Eger kesiwshi tegislik profil proekciyalar tekisligine parallel bolsa, 
bul jaǵdayda profil kese-kesim payda boladı (6.2-sızılma). Bunday 
kese-kesimler ápiwayı yamasa tolıq kesimler dep te ataladı.htt

7.2-sızılma.

7.3-sızılma.

7.1-sızılma.

1. Ápiwayı kese-kesim qanday payda boladı?
2. Frontal kese-kesim qanday orınlanadı?
3. Qanday kese-kesim gorizontal kese-kesim delinedi?
4. Profil kese-kesim degende qanday kesim túsiniledi?
5. Tolıq kesim degen ne?

7.1-, 7.2- hám 7.3-sızılmalardıń birewiniń kórinisin jumıs dápterińizge 
kóshirip sızıń hám kese-kesimin orınlań.

Kesiwshi tegislik H qa parallel alınsa, qanday kese-kesim payda boladı?
A. Frontal. B. Gorizontal. C. Profil. D. Kesim

Jergilikli kese-kesim. Detallardıń bazı bir jerlerinde tesik, 
oyıqsha hám oyıqlar ushırasadı. Olardıń formasın kórsetiwde jer-
gilikli kese-kesimlerden paydalanıladı. 7.4-sızılmada gayka giltiniń 
altı jaqlı prizmalıq tesikti ashıp kórsetiw ushın jergilikli kese-kesim 
qollanılǵan. Jergilikli kese-kesim payda etiw ushın tesiktiń sim-
metriya kósheri boyınsha kesiwshi tegislik ótkeriledi. Tesikten biraz 
ótkennen keyin detaldıń qırqılǵan bólegi qıyalımızda sındırıp alınadı. 
Detal kórinisinde bul kesiwshi tegislik qıyalımızda ótkeriledi hám 
ol sızılmada kórsetilmeydi. Jergilikli kese-kesim shegarası jińishke 
tolqın sıyaqlı sızıq penen kórsetiledi.

7.5-sızılma, a da kósherdiń bir kórinisi súwretlengen bolıp, onıń 
ushlarındaǵı tesik hám oyıqshalardı ashıp kórsetiwde jergilikli kese-
kesim berilgen. Jergilikli kese-kesim shegarası detaldıń kontur sızıǵı 
menen qosılıp qalmawı kerek. 7.5-sızılma, b da durıs hám nadurıs 
orınlanǵan jergilikli kese-kesim kórsetilgen. Detaldaǵı tesik yamasa 

7.4-sızılma.

htt
p:/

/ed
up

ort
al.

uz



21

7.5-sızılma.

oyıqtıń forması jergilikli kese-kesimde anıqlanbaytuǵın bolsa, kesimdi 
qollanıw múmkin. Kesim hám jergilikli kese-kesimlerdi óz ornında 
usınıs etiw arqalı detaldıń kórinisleriniń sanın kemeytiw imkaniyatı 
tuwıladı.

1. Jergilikli kese-kesimniń áhmiyeti nede?
2. Jergilikli kese-kesim qanday jaǵdaylarda qollanıladı?

7.6-sızılmadaǵı detallardıń kórinisinen birewin M 2 : 1 da kóshirip sızıń. 
Onda jergilikli kese-kesimdi orınlań hám ólshemlerin qoyıń

7.6-sızılma, A da detaldıń kórinisleri berilgen. Logikalıq pikir júrgizip, 
ondaǵı jergilikli kese-kesimlerdi kompyuterde orınlansın.

7.5-sızılmadaǵı qanday kese-kesimge mısal keltirilgen?
A. Ápiwayı.    B. Kesim.    C. Jergilikli.    D. Profol.

7.6-sızılma.

8-§. BAQLAW JUMÍSÍ

9-§.  KÓRINISTIŃ YARÍMÍ MENEN KESE-KESIMNIŃ 
YARÍMÍN BIRLESTIRIW

Kóbinese, detaldıń formasın tek kóri-     
nis yamasa kesim járdeminde anıqlaw múm-
kin. Sol sebepli de kórinis penen kese-ke-
simdi bólek sızıw shárt emes. Bunıń ushın 
bir súwrette hám kórinisti de kese-kesimdi 
de, birlestirip súwretlew arqalı maqsetke er-
isiw múmkin. 9.1-sızılmadaǵı detal ústinen 
eki kóriniste oraylıq simmetriiyalıq kósherine 
iye. Bul sızılmada standartqa muwapıq kese-
kesimniń yarım kórinisiniń yarımı menen 
birlestirip súwretlewge jol qoyıladı. Solay etil-
gendede, detaldıń sırtqı forması menen onıń 
ishki dúzilisin bir waqıttıń ózinde kórsetiw 
múmkin boladı (9.1-sızılma). Sonda sırttaǵı 
tesiklerden arqasındaǵı tuwrı tórtmúyeshlik, 
aldındaǵı cilindrlik ekenligi de anıqlanadı.

Kórinistiń yarımın kese-kesimniń yarımı 
menen birlestirilip súwretlew. 9.2-sızılma, a da 
detaldıń kórinislerinde kese-kesim berilmegen. 
Bul detaldıń frontal kesimi 9.2-sızılma, b da 

kórsetilgen. Endi sol eki sızılmadan bir sızılma payda etiw ushın 
kórinistiń yarımı — ñ hám d, kese-kesimniń yarımı — m hám 

9.1-sızılma.

9.2-sızılma.

n tárepleri qosıp sızıladı (9.2-sızılma, d). 
Ústingi kórinisi ózgertirilmeydi. Kórinistiń 
yarımı menen kese-kesimniń yarımın birle-
stirilip súwretlengen sızılma payda boldı. 
Bunday sızılmalar sherek kese-kesim ber-
ilgen sızılmalar delinedi. Bunday kese-
kesimlerde: 1. Kórinis hám kese-kesim 
birlestirilgen jeriniń shegaraları detaldıń 
simmetriya kósheri, yaǵnıy shtrix-punktir 
sızıq arqalı kórsetiledi. 2. Detaldıń kórinis 
(shep) tárepindegi ishki dúzilisin kórseti-
wshi shtrix sızıqlar óshirip taslanadı.  3. 
Frontal hám profil kóriniste kese-kesim 
turaqlı simmetriya kósheriniń oń tárepinde 
yamasa gorizontal kese-kesimde gorizontal 
simmetriya kósheriniń astında súwretlenedi.

Yarım kórinisti yarım kese-kesim menen 
qosıp súwretlewde, bazı bir ólshemlerdiń 
strelkaları bir tárepleme qoyıladı. Bi-
raq, ólshem mánisi tolıq jazıladı. Mısalı, 
9.3-sızılmadaǵı ∅  12 hám ∅  30 ólshemler. Strelka qoyılmaǵan tárepi 
simmetriya kósherinen biraz ótken boladı.

1. Detaldıń sızılmasında yarım kórinisti yarım kese-kesim menen birle-
stirip súwretlewde qanday grafikalıq shártlilikler bar?

2. Ne ushın detaldıń sızılmasında kî’rinistiń yarımı menen kese-kesimniń 
yarımı birlestirilip súwretlenedi?

9.3-sızılma.

9.4-sızılma.

3. Detaldıń sızılmasında kórinistiń yarımı menen kese-kesimniń yarımın 
birlestirip súwretlewde ólshemlerdi qoyıwdıń ózine tán tárepleri nel-
erden ibarat?

9.4-sızılma A nı dıqqat penen úyreniń hám onı logikalıq pikir júrgizip, 
kompyuterde kórinistiń yarımın kese-kesimniń yarımı menen birlestirip 
sızıń.
Detaldıń kórinislerinen birin kóshirip sızıń. Bas hám shepten kórinisler-
inde olardıń yarımın kese-kesimniń yarımı menen birles-tirip súwretleń 
hám ólshemlerin qoyıń (9.4-sızılma).

Standart talabında durıs orınlanǵan kese-kesimdi anıqlań (9.5-sızılma).

10-§. KÓRINISTIŃ BÓLEGIN KESE-KESIMNIŃ 
BÓLEGI MENEN BIRLESTIRIP SÚWRETLEW

Geyde detal simmetriya formasına iye bolsa da, ondaǵı qaysı 
bir element kórinisiniń yarımı menen kese-kesimniń yarımın birle-
stirip súwretlew shártine tuwra kelmey qaladı, yaǵnıy kesent beredi. 
Bunday jaǵdaylarda kórinistiń bólegin kese-kesimniń bólegi menen 
birlestirip súwretlewge tuwra keledi. 10.1-sızılma, a da tap usınday 

9.5-sızılma.

                        10.1-sızılma.                               10.2-sızılma.

etilgen. Bul jerde kórinistiń bólegi kese-kesimniń bóleginen qansha 
úlken yamasa kishiligi esapqa alınbaydı, olar tolqın tárizli jińishke 
tutas sızıq penen ajıratıladı. Detal elementi, yaǵnıy qırı simmetriya 
kósherine tuwrı kelip qalsa, 10.1-sızılma, b daǵıday qırı saqlanıp 
qalınadı yamasa 10.1-sızılma, c daǵıday ashıp kórsetiledi.

Bunday sızılmalarǵa ólshemler 10.2-sızılmadaǵıday qoyıladı.

1. Detaldıń sızılmasında yarım kórinisti yarım kese-kesim bólegi menen 
birlestirip súwretlewde qanday shártlilikler bar?

10.3-sızılma.

10.4-sızılma.

2. Detal elementi (qırı) kese-kesimde simmetriya  kósherine tuwrı kelip 
qalsa, qanday jol tutıladı?

1. 10.3-sızılma À, Â, Ñ da  detallardıń ekewden kórinisleri berilgen.  
Olardan birewin kóshirip sızıń hám kórinistiń bólegi menen kese-
kesimniń bólegin birlestirip súwretleń. Ólshemlerin qoyıń.

2. 10.4-sızılma À, B, Ñ da detallardıń ekewden kórinisleri berilgen. 
Olardıń birewi kerek bolsa, kese-kesim qollanıp, ólshemleri járdeminde 
bir kóriniste súwretleń.

10.4-sızılma, A da detal eki kóriniste berilgen. Logikalıq pikir júrgizilgen 
halda onı bir kóriniste kompyuterde isleń.

Kese-kesimniń bólegi menen kórinistiń bólegin birlestirip súwretlewde 
bólekler óz ara  teń bolıwı shárt pe?
A.  Áhmiyeti joq.  B. Shárt.  C. Kesim.  D.  Jergilikli kese-kesim.

3-grafikalıq jumıs. Kórinistiń yarımı (bólegi) menen kese-kesimniń 
yarımın (bólegi) birlestirip súwretlew.

11-§. AKSONOMETRIYALÍQ PROEKCIYA IZOMETRIYA 
DA KESIMLERDI SÚWRETLEW

Aksonometriyalıq qaǵıydalarǵa ámel etip durıs orınlanǵan detaldıń 
ishki dúzilisin, kese-kesim qollanılmaǵan bolsa, oqıw qıyınlasadı. 
Sonlıqtan, tuwrı múyeshli kórinis sızılmalarındaǵı sıyaqlı detaldıń 
ishki dúzilisin anıqlaw maqsetinde aksonometriyalıq proekciyada da 
kese-kesim qollanıladı.

8-klasta detallardıń aksonometriyalıq proekciyaların kese-kesimsiz 
sızıw usılın úyrengen edińiz. Endi detaldıń ishki dúzilisin aksono-
metriyada anıqlaw maqsetinde kese-kesimdi orınlawdı kórip shıǵamız. 
Aksonometriyada da kese-kesimler kórinislerindegi sıyaqlı frontal, 
profil hám gorizontal kesimler qollanıladı.

Mısal. 11.1-sızlma, a da berilgen detaldıń kórinisleri tiykarında 
onıń aksonometriyası sızılıp, kese-kesimleri orınlanıladı.

Tómende detaldıń izometriyasında kese-kesim sızıw basqıshpa-
basqısh kórsetilgen. Ellips (sheńber) orayı Î da  x, y, z kósherleri 
belgileniledi (11.1-sızılma, b). Olar detal tiykarında da belgileniledi 
hám detaldıń tiykarı — prizma jasaladı (11.1-sızılma, e). Detal ultanı 
ustindegi prizma hám de ondaǵı hám astındaǵı ellipsler sızıladı. x 
hám y kósherleri arqalı frontal hám profil kesiwshi tegislikleri ótken, 
dep kóz aldımızǵa keltireyik. Bul tegislikler óz ara z kósherinde ke-
sisedi. Sonda tegislikler detaldıń vertikal 1—1, 2—2, 3—3 hám 4—4 
hám de gorizontal 1—2, 3—4 sızıqlarında kesilisedi (11.1-sızılma, d). 
Bul sızıqlardıń artıqshaları óshiriledi hám sızılma tayarlap qoyıladı 
(11.1-sızılma, e). Usı procesti kompyuterde de orınlawǵa boladı.

Detaldıń qırqılǵan betleri izometriyada 11.2-sızılma, a daǵı sıyaqlı 
shtrixlanadı. Î dan x, ó hám z kósherlerge birdey aralıqlar OA = OB 
= ÎÑ tárizde ólshep qoyıladı hám AB, AC, ÂÑ lar óz ara tutastı-
rıladı. Sonda H,V,W tegisliklerge parallel jaylasqan kesim betleriniń 
shtrixlanıw baǵdarı payda boladı.

Frontal dimetriyada kesim betlerin shtrixlaw 11.2-sızılma, b da 
kórsetilgen. Bul jerde Î dan x hám z lerge birdey OA = ÎÑ, y 
kósherine OB = 1/2, yaǵnıy eki márte kem ólshep qoyıladı. Sonda V 
daǵı AC shtrix sızıq x hám z ke salıstırǵanda 45o múyesh astında 
sızılǵan boladı. AB hám CB shtrix sızıq frontal dimetriyada xy hám 
zy kósherlerge salıstırǵanda shártli 45o múyesh payda etken boladı.

11.1-sızılma.

11.2-sızılma.

1. Aksonometriyada kese-kesim ne ushın qolanıladı?
2. Aksonometriyada kesim betleri qaysı tártipte shtrixlanadı?

Detallardan birewiniń izometriyasın sızıń hám kese-kesimin orınlań, 
ólshemlerin qoyıń (11.3-sızılma).

11.3-sızılma, A da detal berilgen detaldı logikalıq pikir júrgizip, onıń 
izometriyasın kese-kesimi menen kompyuterde orınlań.

11.2-sızılma, a da qanday aksonometriyada kese-kesimidi shtrixlaw 
kórsetilgen?
A. Trimetriyada. B. Izometriyada. C. Dimetriyada. D. Perspektivada.

12-§. FRONTAL DIMETRIYADA KESE-KESIMDI 
SÚWRETLEW

11-§ ta detaldıń izometriyasında kese-kesimdi orınlaw basqıshpa-
basqısh kórsetilgen edi. Bul paragrafta 11.1-sızılma, a da berilgen 
detaldıń z kósherin y kósherine almastırıp sızılǵanda sheńber V 
ǵa óziniń haqıyqıy kórinisinde súwretleniwi kórsetilgen. Sonday 
qılınǵanda detaldı frontal dimetriyada sızıw birqansha qolaylıq tuw-
dıradı (12.1-sızılma). Bul jerde y kósherine túsken detaldıń biyikligi 
eki márte qısqarttırılıp sızıladı.

Aksonomtetriyada da detaldıń ólshemleri qoyıladı. 12.2-sızılmada 
ólshemler, sheńber, radius, kvadrat belgileri de kórsetiledi. Ólshem 
sızıqları aksonometriyalıq kósherlerge parallel sızıladı.

12.3-sızılma, a da berilgen detaldıń kórinisleri tiykarında onıń 
frontal diametriyasın sızıw hám onda kese-kesimin orınlaw 12.3-sı-
zılma, b, c larda kórsetildi.

Aksonometriyada ólshemler qaysı tártipte qoyıladı?

11.3-sızılma.

1. Detallardan birin kóshirip sızıń, frontal yamasa izometriyalıq ak-
sonometriyada sızıń hám kese-kesimdi orınlań. Ólshemlerin qoyıń 
(12.4,—12.5-sızılmalar).

11.2-sızılma, b da qanday aksonometriyada kese-kesimdi shtrixlaw 
kórsetilgen?
A. Trimetriyada. B. Izometriyada. C. Dimetiryada. D. Perspektivada

12.5-sızılma, A da detaldı logikalıq pikir júrgizip, onı kompyuterde frontal 
dimetriyasınıń kese-kesimi menen orınlań.

12.1-sızılma.                              12.2-sızılma.

12.4-sızılma.

12.3-sızılma. 

13-§. KESIM HÁM KESE-KESIM TALAP ETETUǴÍN 
DETALLARDÍŃ ESKIZIN SÍZÍW

Bizge belgili, eskizler tuwrı múyeshli proekciyalawǵa ámel qılınǵan 
halda, kózde shamalap detaldıń bólekleri arasındaǵı qatnaslardı saq-
lap, sızıw ásbapları qollanılmay, qolda sızıladı. Eskizler millimetrlen-
gen, ketekshelengen yamasa aq qaǵazlarǵa sızıladı.

Eskizler, tiykarınan, detaldıń negizine qarap sızıladı. Kerekli 
Ólshemleri detaldıń negizinen ólshep qoyıladı.

Jumıs dápterine (keteklengen) eskiz sızıwdı jaqsı bilesizler. Endi 
aq qaǵazǵa eskiz sızıwdı úyrenemiz. Bunıń ushın dáslep óz ara pa-
rallel, gorizontal, vertikal, hár túrli jaǵdaylardaǵı qıya hám de óz 
ara perpendikulyar sızıqlardı qolda sızıw shınıǵıw islenedi. Bunnan 
tısqarı, hár túrli tuwrı múyeshli tórtmúyesh, kvadrat, sheńber hám 
onıń doǵalların sızıw arqalı qoldı sızılma sızıwǵa úyretip barıw usı-
nıs etiledi.

Mısalı, 13.1-sızılmada podshipnik dep atalıwshı detaldıń negi-
zine (bul jerde onıń anıq súwreti berilgen) qarap analiz qılınsa, 
eki kóriniste (bas hám shepten) sızılıwı múmkin. Sonda cilindrdiń 
tómengi tiykarın plita menen bekkem baylanıstırıwshı qabırǵalardı 
kesim arqalı, cilindrdı bolsa profil kesim arqalı kórsetiw qolaylı 
esaplanadı.

1. Eskiz sızıw shártine muwapıq kórinis orınları tuwrı tórt-
múyeshliklerde belgilep alınadı hám de detal tiykarı hám cilindrlik 
bólegi, qabırǵaları sızıp shıǵıladı (13.2-sızılma, a).

12.5-sızılma. 

2. Detal konturı anıqlap alınadı 
hám profil kese-kesim hám de kesim 
orınlanadı (13.2-sızılma, b).

3. Sızılmalar ólshemleri negizinen 
ólshep alınadı. Bul jerde detaldıń ni-
gizi bolmaǵanlıǵı ushın ólshem sızıq-
larına onıń san muǵdarları qoyılmaydı 
(13.2-sızılma, d).

Yamasa usı detal eskizin úsh kóri-
niste sızıp, qabırǵalarınıń óz ara jay-
lasıwın ústinen kórinisinde A—A kese-
kesim arqalı súwretlew múmkin. Son-
da detaldıń tiykarı — plitanıń forması 
da tolıq kóringen boladı (13.3-sızılma).

1. Eskiz qanday sızılma?
2. Eskizler qanday sızıladı?
3. Eskizlerde kesim hám kese-kesimler ne ushın qollanıladı?

Oqıtıwshınıń tapsırması boyınsha texnikalıq detallardan biriniń eskizin 
sızıń.

Eskizlerde ólshemleri qalay qoyıladı?
A. Sızılǵan eskizden ólshep. 
B. Detaldıń negizinen ólshep. 
C. Detaldıń anıq kórinisinen ólshep. 
D. Qálegeninshe ólshep.

13.1-sızılma.

13.2-sızılma.

13.3-sızılma.

14-§. ESKIZ SÍZÍW BOYÍNSHA ÁMELIY SHÍNÍǴÍW 
HÁM TEXNIKALÍQ SÚWRET SÍZÍW

Sızıw bólmesindegi detallar oqıwshılarǵa  tarqatıp shıǵıladı hám 
olardıń eskizin hám de texnikalıq súwretin oqıtıwshı baqlawı astında 
óz betinshe orınlaw tapsırıladı. 

13-§ ta detaldıń eskizi sızılǵan edi (13.2-sızılma, a, b, d). Bul 14-§ 
da basqa detaldıń aldın eskizi sızıladı (14.1-sızılma, a, b, keyin texni-
kalıq súwretiniń kese-kesimi menen sızıladı (14.2-sızılma, a, b, c, d).

Bunda:
1. Texnikalıq súwret sızıw ushın aksonometriya túrlerinen biri 

tańlap alınadı. Biziń mısalda frontal dimetriya qol keledi. Sonlıqtan, 
aksonometriya kósherleri sızıp alınadı. Astınǵı hám ústingi sırtlarınıń 
orınları belgilenip shıǵıladı (14.2-sızılma, a).

2. Detaldıń gabarit kórinisi sızıladı (14.2-sızılma, b).
3. Detaldıń elementleri sızıladı (14.2-sızılma, c).
4. Artıqsha sızıqlar óshirilip, sızılma tayar etiledi.  Bul súwrette 

tek  cilindrlik tesikti kórsetiw ushın kese-kesim qollanıladı (14.2-sı-
zılma, d).

14.1-sızılma. 14.2-sızılma.

14.3-sızılma.

1. Texnikalıq súwret qalay orınlanadı?
2. Ne ushın texnikalıq súwret sızıladı?

Oqıtıwshınıń kórsetpesi boyınsha 14.3- hám 14.4-sızılmalarındaǵı 
detallardıń birewin A4 formatqa kóshirip sızıń hám onıń texnikalıq 
súwretin izometriya yamasa frontal dimetriyada orınlań. Kese-kesimdi 
jasań.

14.4-sızılma.

16.1-sızılma.

4-grafikalıq jumıs. Detaldıń eskizi hám onıń texnikalıq súwreti izomet-
riyalıq yamasa frontal dimetriyada orınlanadı. 

Texnikalıq súwret nege tiykarlanıp sızıladı?
A. Perspektivaǵa. B. Aksonometriya túrlerinen birine. 
C. Qálegen.  D. Masshtabqa.

15-§. BAQLAW JUMÍSÍ

16-§.  SÍZÍLMALARDA SHÁRTLILIK HÁM 
ÁPIWAYÍLASTÍRÍW

Standart boyınsha ruqsat etilgen shártlilik hám ápiwayılastırıwlar 
esabınan detaldıń kórinisleri sanın kemeytiw múmkin. Sizler diametr 
∅ , kvadrat  belgilerin usınıs etiwdi jaqsı ózlestirip aldıńız. Mısalı, 
16.1-sızılma, a da detal úsh kóriniste berilgen. Onı 16.1-sızılma, b 
daǵıday kesim hám jergilikli kese-kesim hám liska (tegislik — texni-
kalıq talapqa muwapıq detaldıń qanday da bir bóliminde, geometriya-
lıq kósherine parallel tegislik penen qırqıp, tegislik payda etilgen jer. 
Sızılmada ol jer ×  penen belgilenedi) shártli belgilerin qollanıp, bir 
kóriniste súwretlew múmkin. Tegis detaldıń qalıńlıǵın «S2» kóriniste 
jazıp (16.2-sızılma) qoyılıwı sizge belgili. Bazı detallarda bir qıylı 
shamadaǵı elementler kóp ushırasadı. Olardan birewiniń ólshemi qo-
yılıp, tesikler sanın kórsetiw jetkilikli (16.3-sızılma). Bunnan tısqarı, 
tesiklerden birewin sızıp, qalǵanlarınıń orınları kórsetiliwi múmkin 
(16.4-sızılma). Bir qıylı uzınlıqtaǵı detallardıń eki ushı tárepleri 
súwretlenip, eń uzın jeri bir-birinen tolqın tárizli jińishke sızıq pe-
nen ajıratıp qoyıladı hám sol jerdiń pútin uzınlıq ólshemi kórsetiledi 
(16.5-sızılma). Bunday súwretlewde sızılma masshtabın ózgerttiriw 
shárt emes.

16.6-sızılma.

16.2-sızılma.                   16.3-sızılma.                16.4-sızılma.

16.5-sızılma.

Kese-kesimde juqa diywal hám spicalardıń súwretleniwi. Detal-
lardı bekkemlew diywalları (qabırǵalar), dóńgeleklerde spitsalar us-
hırasadı. Olar kesimge tuwrı kelip qalıwı múmkin. 16.6-sızılma-
da detallardıń ekewden kórinisi súwretlengen. Frontal kese-kesimge 
túsken juqa diywal (16.6-sızılma, a) hám spica (16.6-sızılma, b) nıń 
beti shtrixlanbaǵan. Juqa diywal hám spica boylama kese-kesim-
ge tússe, shártli shrixlanbaydı, yaǵnıy qırqılmaǵanday súwretlenedi. 
Eger kese-kesimi kesimge tuwrı kelip qalsa, kesim beti shtrixlanadı 
(16.6-sızılma, a, b). A—A tegislik arqalı payda bolatuǵın kese-kesim 
hám dóńgelek spicanıń kese-kesimi buǵan mısal boladı.

16.7-sızılma.

16.8-sızılma.

1. Kórinislerdiń sanın kemeyttiriwde qanday shártlilik hám ápiwayılas-
tırıwlar qollanıladı?

2. Birdey shamadaǵı elementler kóp bolsa, olar sızılmada qalay súwret-
lenedi? Detal uzınlıǵı ózgermeytuǵın (birdey) bolsa-she?

3. Juqa diywal, spica sıyaqlı detal elementleri boylama kesimge tuwrı kelip 
qalsa, kesim betleri shtrixlana ma?

4. Juqa diywal hám spicalar qanday kesimge tuwrı kelgende olardıń kesim 
betleri shártli shtrixlanadı?

1. 16.7-sızılmadaǵı detallardıń kórinislerinen birin kóshirip sızıń.  Frontal 
kesimin súwretleń hám de texnikalıq súwretin isleń.

2. Sızılmalardan birin tómendegi tártipte oqıń hám dápterińizge jazıp 
alıń (16.8-, 16.9- hám 16.10-sızılmalar):

A. Detaldıń atın orınlaytuǵın jumısına qarap anıqlań.
B. Sızılmada detal qanday kórinislerde súwretlengen?
D. Sızılmada qanday kese-kesimler qollanılǵan?
E. Sızılmada qanday ólshemler qoyılǵan?
F. Qanday tesik túrleri bar hám olar neshew?
G. Faskaları bar ma, olar neshew, olardıń ólshemleri qalay qoyılǵan?

16.5-sızılma qanday shártlilikke mólsherlengen?
A. Masshtabtı ózgertpewge. B. Kesimdi orınlawǵa. 
C. Ápiwayılastırıwǵa.  D. Ólshemler qoyıwǵa.

16.7-sızılma, A da berilgen detaldıń frontal kesimin, kompyuterde islewde 
shártlilikke ámel etiwde logikalıq pikirlewden paydalanıw usınıs etiledi.

16.9-sızılma. 16.10-sızılma.

17-§. DETALDÍŃ FORMASÍN ÓZGERTIWGE 
BAYLANÍSLÍ JOBALASTÍRÍW

Xalıq xojalıǵınıń hár túrli tarawlarında jańa predmetlerdi kons-
trukciyalaw (oylap tabıw), ámeldegilerdi jetilistirw yamasa qayta islep 
shıǵıw jobalastırıw delinedi. Jobalastırıwǵa baylanıslı jumıslar hámme 
waqıt grafikalıq súwretler, yaǵniy sızılmalar, eskizler, texnikalıq 
súwretler sızıw menen baylanıslı boladı. Hárqanday predmetke jańa 
konstruktiv element kirgizilse, onda qanday ózgeris payda bolıwın 
kóz aldıńızǵa  keltirip kóriń. Konstruktiv elementler, yaǵnıy tesikler, 
oyıqlar formasın biraz ózgertiw, múyeshlerdi dóńgeleklew sıyaqlılar 
kirgizilip, jańa paydalı sıpatlar beriw arqalı predmettiń awırlıǵın 
kemeyttiriw, bekkemligin asırıw, islew beriwdi ápiwayılastırıw, pay-
dalanıwda qolaylılıq, sulıw kóriniske keltirip súwretlewge kórkemlep 
jobalaw — dizayn delinedi. Dizayn inglisshe dezign — sızılma, súwret, 
joba degen mánini bildiredi.

Oqıwshılar kórkemlep jobalaw (dizayn)di úyreniw maqsetinde hár 
túrli dóretiwshilik máselelerdi sheshiwdi shınıǵıw etiwleri zárúr.

17.1-sızılma, a daǵı detal forması belgilengen (sızıqqa noqatlar 
qoyılǵan) sızıq boyınsha qayta kórkemlep jobalaw talap etilse, 17.1-sı-
zılma, b daǵıday kóriniske ótedi.

17.2-sızılma, a da kubtıń anıq súwreti berilgen. Onı sonday joba-
law kerek, artıqsha jerleri qırqıp alınǵannan keyin berilgen úsh te-
sikten (17.2-sızılma, b) tesik (zazor)sız ótsin. H — ústinen kórinis, V 
— aldıdan kórinis, W — shepten kórinis. Sonday jobalanǵan kubtıń 
anıq súwreti 17.2-sızılma, c da berilgen.

17.3-sızılma, a da ayna ramkası múyeshiniń bólegi súwretlengen. 
Oǵan sáykes keleletuǵın perpendekulyar bólegi jobalansın. Jobalanǵan 
bólegi 17.3-sızılma, b da súwretlengen.

17.1-sızılma.

1. Jobalastırıw dep nege aytıladı?
2. Jobalastırıwǵa baylanıslı jumıslar neler menen baylanıslı boladı?
3. Jobalastırıwǵa ne kiredi?

1. 17.4-sızılmada kórsetilgenindey, detal forması belgilengen noqatlı sızıq 
boyınsha ózgeris kirgizilgen kórinisleri jobalansın.

2. 17.5-sızılma, a da kubtıń anıq súwreti berilgen. Ol sonday jobalansın, 
úsh tesikten (17.5-sızılma, b) tesiksiz ótsin. Jobalanǵan kubtıń: 

A modelin penoplast, plastilin (ılay) yamasa aǵashtan konstrukciyalań. 
B. Jobalanǵan kubtı logikalıq pikir júrgizip, onıń anıq kórinisin kom-

pyuterde isleń.

Predmettiń qayta konstrukciyasın jobalastırıwǵa tiyisli jumıslar nege bay-
lanıslı?
A. Grafikalıq súwretlewge.  B. Pikirlewge. 
C. Oylap tabıwǵa .         D. Dóretiwshilik qatnasqa.

17.2-sızılma.

                        17.3-sızılma.                                 17.4-sızılma.

17.5-sızılma.

18-§. JOBALASTÍRÍWǴA BAYLANÍSLÍ 
GRAFIKALÍQ MÁSELELER

Ámeliyattaǵı detaldıń kórinisi ózine tartatuǵın jaǵdayda onıń 
kórinisin gózzal hám shıraylı hám de kórkem formada ózgerttiriw, 
awırlıǵın da kemeyttirip paydalanıw ushın qolaylı etip qayta jobalaw 
dizayn delinedi. 

Mısalı, 18.1-sızılma, a daǵı detaldıń awırlıǵın kemeyttiriw maq-
setinde onıń forması (geometriyası) qayta jobalanadı. Nátiyjede, 
18.1-sızılma, b, c, d lardaǵı kóriniske keledi. Yamasa jáne basqasha 
kórkemlep jobalaw jolı izlenedi.

Detalǵa kirgizilgen ózgerttiriwdi sızılma arqalı ámelge asırıwdı sı-
zılmanı qayta  dóretiwshilik penen jobalaw dep aytıw múmkin. Detal 
geometriyasın qıyalımızda ózgerttirip, onı qayta dóretiwshilik penen 
jobalanǵan jaǵdayın kóz aldımızǵa keltiriw pikirlew qozǵatıwshılıqtı 
asıradı. Sızılmada dóretiwshilik penen jobalaw elementlerin kirgiziw 
arqalı hár túrli dizayn mashqalaların sheshiw múmkin boladı.

18.1-sızılma.

18.2-sızılma.

18.2-sızılma, a da detal A hám Â bóleklerden dúzilgen bolıp, 
onıń sızılması 18.2-sızılma, b da kórsetilgen. Detaldıń A bólegi tap 
sonday formadaǵı hám ólshemdegi oyıqqa, Â bólegi esabınan almas-
tırıw kerek bolsa, 18.2-sızılma, c daǵıday kóriniske iye boladı. Bul 
jerde detaldıń A bóleginniń biyikligi tómengi tárep Â bólegi esabınan 
ólshep qoyıladı.

Mısal. Qutı (shkatulka) nıń ulıwma kórinisleri berilgen (18.3-sı-
zılma, a), Qutınıń qaqpaǵı A sonday jobalastırılsın, ol qutı B nı 
tıǵız jawıp tursın.

Qaqpaq hár túrli kórinislerde jobalanıwı múmkin. Bul jerde 
jobalanǵan qaqpaqtı iyelewdi ańsatlastırıw maqsetinde awdarıp, anıq 
kóriniste kórsetiwge anıqlıq kirgizildi. 18.3-sızılmalarda qaqpaqtıń 
hár túrli variantlarda  orınlanǵanı berilgen. Jáne qanday variantlarda 
orınlaw múmkin?

18.3-sızılma.

Detalǵa talap etilgen ózgerttiriw qalay ámelge asırıladı? Ne ushın 
ózgerttiriw kirgiziledi? Dizayn degen ne?

1. Detallardıń kórinisleri arqalı olardıń awırlıǵın dizayn qollanıp kemeyt-
tiriń (18.4-sızılma, À, Â, Ñ).

2. Detaldıń Â bólegi esabınan A sızıǵı tap sonday forma hám ólshemdegi 
oyıqqa almastırılǵanın sızıń (18.5-sızılma, A,B,C) yamasa modelin 
qálegen materialdan, zattan jasań.

18.4-sızılma.

18.5-sızılma.

Detal M ǵa kiydiriliwi kerek bolǵan arnawlı shaybanıń tolıq emes kórinisi 
N berilgen (18.6-sızılma). N nen durıs jobalanǵan varianttı anıqlań.

19-§. DETALDIŃ KEŃISLIKTEGI JAǴDAYÍN ÓZGERTIWGE 
HÁM QAYTA JOBALAWǴA TIYISLI DÓRETIWSHILIK 

GRAFIKALÍQ JUMÍSLAR 

Jańa predmetler oylap tabılıp atırǵan yamasa ámeldegilerdi je-
tilistiriw barısında juwabı eki hám onnan artıq, yaǵnıy êóp túrli 
bolsa, onda másele unamlı esaplanadı. Konstruktor jobalaw barısında  
sonday kóp túrli sheshimge dus kelip qalsa, adam óziniń eń joqarǵı 
dárejesi — dóretiwshilik xızmetin iske salıp texnikalıq, texnologiyalıq 
hám de ekonomikalıq máseleler shártlerin esapqa alǵan halda eń 
optimal variantların tańlaydı. Sonda ol hár túrli jobalıq grafikalıq 
súwretler sızıw arqalı óz maqsetine erisedi.

Oqıwshı! Siz de átirapıńızdaǵı tayar detallarǵa dóretiwshilik kóz 
benen qarap, olarǵa qanday paydalı ózgerisler kirgiziw múmkinligin 
oylap kóriń hám pikir júrgiziń. Bul pikirińizdi sızılmalar arqa-
lı ámelge asırıwǵa háreket etiń. Sonda dóretiwshilik pikirlew 
qábiletińizdi asırıwǵa erisken bolasız. 

Detalǵa paydalı ózgeris kirgiziw kerek bolsa, ol waqıtta detalǵa 
kirgiziliwi kerek bolǵan ózgeris shárti jazba túrde beriledi hám ol 
arqalı detaldıń jańa joba sızılması sızıladı.

18.6-sızılma.

19.2-sızılma.19.1-sızılma. 

Berilgen detaldıń keńislik jaǵdayın (19.1-sızılma, a) kórsetilgen 
múyeshke ózgertilgen jaǵdayı 19.1-sızılma, d da súwretlengen. 
Ózgerttirilmegen jaǵdaydaǵı kórinisleri (19.1-sızılma, b) salıstırıp 
kóriw arqalı parqı anıqlanadı.

Mısalı. Oshaqqa mólsherlengen qazandı (19.3-sızılma, a) diametri 
d hám biyikligi h tı saqlaǵan halda onı gaz plitaǵa mólsherlep qayta 
jobalansın.

Bul jerde yarım sferalı qazannıń tiykarın gaz plitasında bekkem 
turatuǵın kóriniste konus tárizli kóriniste qayta jobalaw kórsetilgen 
(19.3-sızılma, b).

Jobalawǵa baylanıslı isler nelerden 
ibarat?

19.2-sızılmada berilgen detal 
jaǵdayı 90o múyeshke ózgerttirilsin.

5-grafikalıq jumıs. Jobalaw.

Qanday másele unamlı esaplana-
dı?
A. Juwabı birew bolsa.
B. Juwabı joq bolsa.
C. Juwabı kóp bolsa.
D. Juwabı belgisiz bolsa.

18.4-sızılma, B daǵı detaldı logikalıq pikir júrgizip, onı shep yamasa oń, 
tárepke 90o ǵa burılǵan jaǵdayın kompyuterde orınlań.

20-§. MASHINASAZLÍQ SÍZÍLMALARÍ. PREDMET 
HÁM KONSTRUKTORLÍQ HÚJJETLERDIŃ TÚRLERI

Kárxanalarda islep shıǵarılıp atırǵan hárqanday zat yamasa zatlar 
toplamı ulıwma at penen predmet dep ataladı.

Predmetler detallar, jıynaw birlikleri, kompleks hám komplektlerge 
bólinedi.

Detal — bir qıylı atamadaǵı hám bir qıylı markalı materialdan 
(jıynaw procesleri qollanılmaǵan) jasalǵan boladı.

Jıynaw birligi — tayarlawshı kárxanalarda quramlıq bólekleri óz 
ara jıynaw procesleri menen biriktiriletuǵın predmetler.

Kompleks — tayarlawshı kárxanada jıynaw procesleri menen bir-
lestirilmegen, biraq bir-birine baylanıslı ekspluataciyalıq wazıypaların 
orınlaw kózde tutılǵan eki hám onnan da artıq predmet.

19.3-sızılma.

Komplekt — tayarlawshı kárxanada jıynaw procesleri menen birles-
tirilmegen, biraq ulıwma járdemshi wazıypalarǵa iye bolǵan eki hám 
onnan da artıq predmet toplamı. Mısalı, qosımsha bólekler toplamı.

Predmetlerdiń quramı hám dúzilisi konstruktorlıq hújjetleri menen 
anıqlanadı.

Standart detallar hám óz ara almasıwshılıq. Texnikanıń barlıq ta-
rawlarında qollanılatuǵın bir qıylı túrdegi detallar kóplep ushırasadı. 
Olarǵa hár túrli boltlar, shpilkalar, vintler, gaykalar, shaybalar, shpon-
kalar, shtiftler, prujinalar, parshin shegeler, burama shege (shúrip)ler, 
hár túrli vallar, kósherler, relsler, prokatlar, qıstırma sıyaqlılar kiredi.

Bunday detallar óndiristiń hár túrli tarawlarında qollanılǵanı ushın 
olar standartlastırılǵan. Hárbir predmet ushın standart kórsetilgen. 
Mısalı, bolttı alsaq, usınıs qılınatuǵan jerdegi tesiktiń diametri 
hám detallardıń qalıńlıǵı belgili bolsa jeterli. Standart tiykarında 
kórsetilgen keste boyınsha kerekli diametr hám uzınlıqtaǵı tayar bolt-
tı jamǵarmadan alıp isletiledi.

Standartlastırıw kúndelikli turmısızımızdaǵı bir túrdegi predmet-
lerdiń detalların bir-biri menen almastırıwǵa imkan beredi. Mısalı, 
bir qıylı markadaǵı avtomobillerdiń detalları bir-birine tuwrı keledi 
hám buzılǵanın dárhal almastırıwǵa imkan boladı.

Házirgi óndiristi avtomatlastırıw procesiniń kúsheygen dáwirinde 
hárbir detal hám predmetlerdi anıq standart talabına qaray bir-biri 
menen almastırıwdı engiziw talap etiledi. Sonıń ushın ónimdi islep 
shıǵarıw procesi júdá anıqlıqtı talap etedi. Sonda ǵana predmetlerdi 
óz ara almastırıwda qıyınshılıq tuwılmaydı.

Konstruktorlıq hújjetlerdiń túrleri
Konstruktorlıq hújjetlerine standartqa muwapıq, grafikalıq hám 

tekstli hújjetler kiredi. Bul hújjetler ayırım yamasa jıynalǵan halda 
predmettiń quramı hám dúzilisi yamasa tayarlaw, baqlaw, qabıl etiw, 
isletiw hám dúzetiw ushın kerekli maǵlıwmatlardı óz ishine aladı.

Detal sızılması — detaldıń súwreti, onı tayarlaw hám baqlaw ke-
rek bolǵan maǵlıwmatlardı óz ishine alǵan hújjet (20.1-sızılma).

Jıynaw sızılması — predmettiń súwreti, onı tayarlaw, jıynaw hám 
baqlaw ushın kerek bolǵan barlıq maǵlıwmatlardı óz ishine alǵan 
hújjet. Jıynaw sızılmalarına gidromontaj, pnevmomontaj, elektromon-
taj sıyaqlı sızılmalardı da kirgiziw múmkin (20.2-sızılma).

Ulıwma kórinis sızılması — predmet konstrukciyası tiykarǵı qura-
malıq bólekleriniń óz ara baylanısı hám predmettiń islew principlerin 
anıqlawshı hújjet.

Teoriyalıq sızılma — predmettiń geometriyalıq forması hám qu-
ramlı bóleklerin anıqlawshı hújjet.

20.1-sızılma.

20.2-sızılma.

Tiykarǵı jazıw

A – Suyıqlıq
yaki hawa
baǵdarı

jayl Atı sanı Material Esletpe

Polat

Polat
Polat

Teri

Polat

Korpus

Klapan
Prujina

Prokladka
Qaqpaq

Sızdı
Tekserdi

Gabarit sızılma — predmettiń (ápiwayılastırılǵan) kontur súwreti 
hám onıń gabarit, ornatıw hám biriktiriw ólshemi kórsetilgen hújjet.

Montaj sızılması — predmettiń (ápiwayılastırılǵan) kontur súwreti 
hám predmettiń montajı (ornatıwı) ushın zárúr maǵlıwmatqa iye 
bolǵan hújjet. Montaj sızılmalarǵa predmetti ornatıw ushın bólek 
dúzilgen fundament sızılmalardı da kirgiziw múmkin.

Sxema — predmet yamasa onıń bólekleri hám olardıń óz ara 
baylanısıwınıń shártli túrde súwreti kórsetilgen hújjet (qosımsha 2 ge 
qarań).

Specifikaciya — jıynaw birligi, komplekt hám komplekslerdiń qu-
ramın anıqlawshı hújjet, mısalı, jıynaw sızılmalar ushın dúziletuǵın 
specifikaciya (20.3-sızılma).

Konstruktorlıq hújjetlerin jobalaw dárejesine qarap joba hám jumıs 
sızılmalarına bólinedi.

Joba hújjetlerine texnikalıq usınıslar, eskiz hám rejeler kiredi. 
Jumıs hújjetlerine (sızılmalar) predmetler hám olardıń quramlıq 
bóleklerin islep shıǵarıw, baqlaw, isletiwdi hám dúzetiw ushın zárúr 
bolǵan jumıs hújjetleri sızılmaları kiredi.

Spetcifikaciya qanday hújjet?
A. Sxema.  B. Jıynaw birligi quramın anıqlawshı.
C. Detal.  C. Teoriyalıq sızılma

20.3-sızılma.

jayl Atı sanı Material Esletpe

Polat

Polat

Polat

Teri

Polat

Sızdı

Tekserdi

Teri

Qaqpaq

Prokladka

21-§. AJÍRALATUǴÍN HÁM AJÍRALMAYTUGÍN BIRIKPELER

Biriktiriw detalları derlik barlıq mashina hám mexanizmlerde 
qollanıladı. Olardıń kópshiligin anıq sızıw ushın kóp waqıt hám 
qarjı kerek boladı. Sol sebepli de bul detallardı sızıwda hár túrli 
kórinistegi shártlilik hám ápiwayılastırıwlardan paydalanıw maqsetke 
muwapıq boladı.

Predmetlerdi jıynaw procesinde, onı dúziwshi detallardı bir-biri 
menen bekklemlew ushın hár túrli kórinistegi biriktiriw usılları 
qollanıladı. Olar, ulıwma alǵanda, ajıralatuǵın hám ajıralmaytuǵın 
birikpe túrlerine bólinedi.

Eger birikpelerdi ajıratıwda birikpe detalları sındırılmasa, onda 
bunday birikpe ajıralatuǵın birikpe delinedi. Olarǵa boltlı, shpilkalı, 
vintli, shtiftli, shponkalı, shplintli, shlicalı (tisli) birikpeler kiredi.

Birikpelerdi ajıratıwda birikpe detalları sındırılsa, olar ajıralmaytuǵın 
birikpeler delinedi. Olarǵa  parshin shegeli, kepserlew tigisi, kepser-
lengen, tigiw, jelimlew sıyaqlı basqa birikpeler kiredi.

21.1-sızılmada suw ólshegish kamerasınıń anıq súwreti berilgen 
bolıp, onda detallardı biriktiriw usıllarınıń derlik barlıǵı kórsetilgen:

a — boltlı birikpe predmet korpusına qaqpaǵın bekkemlewde eń 
kóp qollanılatuǵın birikpe. Korpus hám qaqpaqtıń qulaqları tesikle-
rinen bolt ótkerilip, oǵan shayba kiydiriledi hám gayka menen burap 
qatırıladı;

b — kepserlewshi tigisli birikpe eki detaldı bir-biri menen 
ajıralmaytuǵın etip biriktiriwde isletiledi;

c — shpilkalı birikpe korpus denesinde boltqa mólsherlengen qu-
laq bolmaǵan jaǵdayda qollanıladı. Shpilka ushın korpusta rezbalı 
tesik ashıladı hám oǵan shpilka burıp kirgiziledi. Qaqpaq, shayba 
túsiriledi hám gayka menen qatırıladı;

d — zaklyopka shege tigisli birikpe onsha qalıń bolmaǵan juqa 
(listli) metall materiallardı bir-biri menen biriktiriwde qollanıladı;

e — truba rezbalı birikpe. Metall trubalardı bir-biri menen yama-
sa korpusqa jalǵawda bekkem birikpe esaplanadı;

f — vintli birikpe onsha úlken bolmaǵan detallardı óz ara bek-
kemlewde hár túrli kórinistegi vintlerden paydalanıladı. Vintler ushın 
rezbalı tesikler ashıladı hám qaqpaq qoyıp, tesikleri arqalı vintler 
burap kirgiziledi hám de qatırıladı;

g — prokladka-rezina, teri, katonnan sıyaqlı zatlardan islenedi.
21.2-sızılma, a, b da shponkalı, shtiftli, 21.3-sızılmada shlicalı 

(tisli) birikpeler kórsetilgen:
a — shponkalı birikpeden hár túrli dóńgeleklerin vallarǵa bi-

riktiriwde qollanıladı. Shponka ushın valda qarıq (paz) ashıladı 
hám oǵan shponka basım astında jaylastırıladı. Dóńgelekte shponka     

ushın qarıq qırqıladı. Tisli dóńgelek valǵa jılıstırılıp kirgiziledi hám 
shıǵarıladı;

b — shtiftli birikpe vtulkanı valǵa  biriktiriwde qollanıladı. Shtift 
túrine qarap val hám vtulkada tesik ashıladı, soń oǵan shtift basım 
astında qaǵıladı.

Shlicalı yamasa tisli birikpe. Valda hám dóńgelek tesiginde bir-
birine say keletuǵın tisler qırqıladı. Dóńgelek valǵa jılıstırılıp kirgi-
ziledi yamasa shıǵarıladı (21.3-sızılma).

1. Qanday birikpeler ajıralatuǵın túrge kiredi?
2. Qanday birikpeler ajıralmaytuǵın túrge kiredi?
3. Qanday sharayatlarda shpilkalı birikpeden paydalanıladı?

21.1-sızılma.

Truba rezbalı birikpe Vintli birikpe

Zaklyopka 
shegeli 
tigis

Shpilkalı birikpe

Kepserlew tigisi

Boltlı birikpe

Turmısta ushırap turatuǵın ajıralatuǵın hám ajıralmaytuǵın birikpelerge 
mısallar kórsetilsin.

Zaklyopka shegeli birikpeni anıqlań (21.4-sızılma).

21.2-sızılma.

21.3-sızılma.

21.4-sızılma.

birikpe

Shpilkalı

Shtiftlı birikpe

22-§. REZBALAR HÁM OLARDÍ SÍZÍLMALARDA
SÚWRETLEW

Ajıralatuǵın biriktiriwde, tiykarınan, rezbalı detallar isletiledi. 
Sonıń ushın  rezbalar haqqında túsinikke iye bolıw zárúr.

Rezbanı súwretlew. Sızılmada rezbalar ÓzMSt 2.311:2003 boyınsha 
shártli súwretlenedi. Rezbalar oyılıwına qarap eki qıylı boladı. Boltqa 
oyılatuǵın rezbalar sterjende oyıladı, gaykaǵa oyılǵan rezbalar tesikte 
oyılǵan delinedi. Sterjenge oyılǵan rezbanıń úlken (sırtqı) diametri d 
tiykarǵı tutas juwan (kontur) sızıqta, kishi (ishki) diametri d1 jińishke 
tutas sızıqta súwretlenedi (22.1-sızılma, b). Gayka tesigine oyılǵan 
rezbanıń kishi diametri d1 tiykarǵı tutas juwan (kontur) sızıqta, úlken 
diametri d jińishke tutas sızıqta súwretlenedi (22.1-sızılma, d).

Kese-kesimde kesim betiniń shtrixları rezbanıń úlken diametrdi 
belgileytuǵın sızıqtı kesip, kontur sızıqqa shekem sızıladı. Rezbalar 
qaptal (profil) kóriniste 22.1-sızılma, a, c daǵıday súwretlenedi. 
Faskaları bas kóriniste sızılsa da tores kórinisinde súwretlenbeydi. 
Sterjenge oyılǵan rezbanıń tores kórinisine itibar berseńiz, onıń kishi 
diametri sheńberdiń simmetriya kósherleri arasındaǵı bir sherekke 
kem etip sızılǵan. Tap sol jaǵdaydı tesikke oyılǵan rezbanıń úlken 

22.1-sızılma.

diametrinde de kóresiz. Rezbalardıń bul diametrleri sheńber simme-
triya kósherlerinen birin kesip ótse, ekinshisine jetpeydi.

Rezbalardı belgilew. Rezbalardı shártli súwretlerine qarap tayarlaw 
qıyın. Sonıń ushın rezbalardıń sızılmalarında olardıń sırtqı (úlken) 
diametri d hám qádemi P beriledi (22.l-sızılma, a, c). Rezba dia-
metri hám qádemin belgilewshi jazıw rezbanı belgilew delinedi.

Rezbalardıń túri kóp. Olardıń metrlik hám trubalı rezbaları me-
nen tanısqansız. Metrlik rezbalardıń profili teń tárepli úshmúyesh 
bolıp, ushındaǵı múyeshi 60o qa teń (22.1-sızılma, a, c).

Metrlik rezbalar mayda hám úlken qádemli etip tayarlanadı. 
Ólshemde rezbanıń mayda qádemliligi kórsetilse, úlken qádemliligi 
rezbada qádemi kórsetilmeydi. Mayda hám úlken qádemler standart 
boyınsha arnawlı kestelerde beriledi. Metrlik rezbalardıń ólshemi 
sanı aldına M háribi qoyıladı. Mısalı, sırqı rezbası 24 mm, qádemi 
2 mm bolǵan rezbanıń shártli belgileniwi M 24x2 kóriniste jazıla-
dı. Ólshem sızıqları rezbanıń úlken (sırtqı) diametrinen shıǵarıladı 
(22.2-sızılma, a, b).

Trubalı rezbalar basım astında isleytuǵın suyıqlıq hám gaz tru-
balarında qollanıladı. Trubalı rezbalardıń sırtqı diametri predmet-
lerde (1" = 25,4 mm), qádemi 1" ge tuwrı keletuǵın oramlar sanı 
menen ólshenedi. Rezbanıń profili teń tárepli úshmúyesh bolıp, 
onıń ushındaǵı múyeshi 55o qa teń. Sızılmada 1" trubalı rezba Gl 
kórinisinde belgilenedi (22.3-sızılma).

Trubalı rezbalarda ólshem sızıǵı tikkeley rezbanıń kórinetuǵın 
konturınan shıǵarıladı, gorizontal sızıq sızılıp, oǵan jazıladı. Shıǵarıw 
sızıǵınıń rezbaǵa tiyip turǵan tárepine strelka qoyıladı. (22.3-sızılma). 

Rezbalı detallardan bolt hám gaykanı sızıw. Rezbalı predmet-
ler ÓzMSt2.311:2003 boyınsha sızıladı. Rezbalı detallardı eki qıylı 
tártipte sızıw múmkin.

1. Óndiris ushın konstruktorlıq byurolarında bolt, shpilka, vint, 
gayka sıyaqlılardı standart boyınsha belgilengen ólshemlerde sızıladı. 
Olar sızıw maǵlıwmatlarında arnawlı kestelerde berilgen.

22.2-sızılma.

2. Oqıw barısında sızıwdı úyreniw maqsetinde keltirilgen teńle-
melerden paydalanıp shamalap sızıw múmkin.

Bolt. Onı sızıw ushın eki parametri (ólshemi) berilgen boladı. 
Rezbanıń diametri d hám bolttıń uzınlıǵı l. Qalǵan ólshemleri d 
ǵa salıstırǵanda keltirilgen teńlemeler járdeminde anıqlanadı. Bolttıń 
sterjen ólshemi, yaǵnıy rezbasınıń muǵdarı d = 24 mm berilgen bolsa, 
qalǵan parametrleri tómendegishe tabıladı: d = 24; d1 = 0,85 d; D = 2d; 
H = 0,7d; l0 = 2d + 6; c = 0,10 – 0,15d; R = 1,5 d; R1=d; R2 — jasaw jolı 
menen anıqlanadı (22.4-sızılma). 22.5-sızılmada bolt basın sızıw 
kórsetilgen.

Gayka. Gayka da bolt sıyaqlı sızıladı. Gaykada faskaları eki 
tárepleme boladı. Gaykada tesik bolsa da, ol qırqılmay súwretlenedi. 
Gaykanı da keltirilgen teńlemeler boyınsha sızıw múmkin (22.6-sızıl-
ma). Gayka faskaları bolt faskaları sıyaqlı bir qıylı sızıladı. Bul jerde 

22.3-sızılma.

22.4-sızılma.

R2 — jasaw jolı menen anıqlanadı. Gayka tómendegi ólshemlerde 
sızıladı: d = 24 mm, d1 = 0,85d, H = 0,8d, D = 2d, R = 1,5d; R1 = d.

Esletpe. Faskalardıń qalay sızılıwı maǵlıwmat ushın keltirilgen. 
Owıqshılar  bolt hám gaykalardı faskalarsız sızılıwına jol qoyıladı.

1. Rezbalar sızılmada qalay belgilenedi? Metrlik rezba-she? Trubalı rezba-
she?

2. Sterjenge oyılǵan rezbanıń úlken (sırtqı) diametri qanday sızıqta 
súwretlenedi? Kishi (ishki) diametri-she?

3. Gayka rezbasınıń úlken (sırtqı) diametri qanday sızıqta súwretlenedi? 
Kishi (ishki) diametri-she?

1. d = 30 mm, l = 80 mm li metrlik rezbalı bolt sızılmasın sızıń.
2. d = 30 mm li gaykanıń sızılmasın sızıń.

Qaysı sızılmada gaykanıń ústinen kórinisi súwretlengen (22.7-sızılma)? 
Bolttiń she?

22.5-sızılma. 22.6-sızılma.

22.7-sızılma.

htt
p:/

/ed
up

ort
al.

uz



55

Shpilka da keltirilgen teńlemeler tiykarında sızıladı (22.8-sızıl-
ma, a). d = 24 mm, d1 = 0,85d, lo = 2d + 6, l1 = 1 — 1,5d, l = 70 mm de 
shpilkanıń sızılıwı kórsetilgen.

Shpilka uyası. Shpilkanıń rezbalı tesikke burap kirgiziletuǵın us-
hına qolaylastırılıp sızıladı (22.8-sızılma, b). d = 24 mm, d1 = 0,85d, 
t = l1 + 0,5d. Bul jerde shpilkanıń uyaǵa burap kirgiziletuǵın ushı, 0,5 
d — shpilka ushınan keyin qalatuǵın zapas.

Shayba. Shayba bolt yamasa shpilkanıń sterjeni diametrine qo-
laylastırılıp sızıladı. Shaybanıń boltqa kiydiriletuǵın tesigi diametri 
do= 1,1d, D0= 2,2d, h = 0,l5d, c = 0,25h larda sızılıwı 22.9-sızılmada 
kórsetilgen.

1. Shpilka uyasındaǵı rezbanıń kishi diametri qanday sızıq penen súw-
retlenedi? Úlken diametri-she?

2. Shpilka qanday jaǵdaylarda qollanıladı? Shayba-she?

1. d = 30 mm hám l = 80 bolǵan metrlik rezbalı shpilkanı sızıń.
2. d = 30 mm li shpilkaǵa mólsherlengen shaybanıń sızılmasın sızıń.

22.8-sızılma. 22.9-sızılma.

23-§. BOLTLÍ BIRIKPENI SÍZÍW

Texnikada rezbalı birikpeler kóp qollanıladı. Olar boltlı, shpilka-
lı hám vintli birikpeler esaplanıp, olardı shártlilik qollanılǵan hám 
ápiwayılastırılǵan kóriniste sızıw múmkin.

Boltlı birikpe. Birikpede bolttıń uzınlıǵı biriktiriletuǵın detallar 
qalıńlıǵına baylanıslı. Biriktiriletuǵın detallardıń biriniń qalıńlıǵı 
a = 25 mm, ekinshisiniń qalıńlıǵı b = 35 mm berilgen bolsa, olarǵa 
shayba qalıńlıǵı h, gayka biyikligi H hám gaykadan bolttıń rezbalı 
ushı shıǵıp turatuǵın awsıq k = 0,25d lar jıyındısınan ibarat, yaǵnıy 
bolt uzınlıǵı l = a + b + h + H + k (23.1-sızılma, a).

Mısal. Biriktiriletuǵın detallardan biriniń qalıńlıǵı a = 25 mm, 
ekinshisiniki b = 35 mm hám bolttıń rezbası d = 24 mm berilgen 
bolsın. Boltlı birikpe sızılmasın sızıń.

1. Simmetriya kósheri sızıladı. Onda anıqlanǵan bolt uzınlıǵı bel-
gilenedi. Bolttıń basınıń biyikligi H onıń uzınlıǵına kirmeydi, onı l 
den sırtta qoyıladı. l aralıǵında biriktiriletuǵın detallardıń qalıńlıǵı a 
hám b, shayba qalıńlıǵı h, gayka biyikligi H hám k orınları jińishke 
járdemshi sızıqlar menen belgilep shıǵıladı. Biriktiriletuǵın detallardıń 

23.1-sızılma.

tesigi do= 1,1 d = 26 mm de sızıladı. Boltlı 
birikpeniń ústinen kórinis ornı anıqlanadı 
hám ol jer jińishke sızıqta  belgilenip, bi-
riktirilgen detallar shegarası da  jińishke 
sızıq penen sızıladı (23.1-sızılma, a).

2. Bolt, shayba hám gaykalar sızıladı. 
Ústinen kórinisinde gayka hám shayba sı-
zıladı (23.1-sızılma, b). Ústinen kórinisinde 
bolt ushı súwreti sızıladı, yaǵnıy rezba 
sterjende oyılǵanı kórsetiledi.

3. Gayka hám bolt faskaları sızılıp, 
sızılma tayar etiledi (23.1-sızılma, d). Jıy-
naw sızılmalarında bolt, gayka, shaybalar 
kesimge tússe de standart talabı boyınsha 
olar qırqılmay súwretlenedi.

Biriktirilip atırǵan detallar kesim bet-
leriniń shtrixları bir-birine qarama-qarsı 
sızıladı. Jıynaw sızılmalarında eki túrli 
detal qaptalma-qaptal tuwrı kelip qalsa da 
olardıń kesim betleri bir-birine qarama-qarsı etip shtrixlanadı.

Eki detal bir-birine tiyip tursa, olardıń ulıwma shegarası bir sızıq-
ta súwretlenedi. Bolt sterjeni menen biriktiriletuǵın detallardıń tesigi 
arasında sanlaq (zazor) bolǵanlıǵı ushın eki detal aralıǵında ulıwma 
shegara sızıǵı bolt sterjenine deyin sızıladı.

Jıynaw sızılmalarında ólshemlerdiń eń kereklisi qoyıladı. Boltlı 
birikpede rezbanıń ólshemi hám de biriktirilip atırǵan detallardıń 
qalıńlıǵı kórsetiledi.

Boltlı birikpeni eki kóriniste shártli ápiwaylastırıp súwretlew 
múmkin (23.1-sızılma, d).

1. Bolttıń uzınlıǵı qalay anıqlanadı?
2. Jıynaw sızılmalarında boltlı birikpeni qalay súwretlew  múmkin?
3. Bolt, gayka hám shaybalar kese-kesimge tússe de olar qırqılıp kór-

setileme? Ne sebepten?
4. Jıynaw sızılmasında kese-kesimge túsken qaptallasıp jaylasqan detallardıń 

kesim betleri qalay shtrixlanadı?
5. Bir-birine tiyip turǵan detallardıń ulıwma  shegarası qalay súwretle-

nedi?

d = 30 mm, biriktiriletuǵın detallardıń qalıńlıǵı a = 25 mm hám b =35 
mm bolǵan metrlik rezbalı boltlı birikpeni sızıń.

23.2-sızılma.

Biriktiriletuǵın detallar, bolt, gayka hám shaybalar berilgen (23.2-sı-
zılma). Boltlı birikpeniń shártli ápiwaylastırılǵan kórinisin logikalıq 
pikirlew járdeminde aldın qaǵazǵa keyin kompyuterde sızıń.

Qaysı sızılmada ajıralatuǵın birikpe detalı kórsetilgen (23.3-sızılma)?

         

24-§. SHPILKALÍ BIRIKPENI SÍZÍW

Shpilkalı birikpe. Shpilkanıń uzınlıǵı bolt uzınlıǵı sıyaqlı anıqla-
nadı. Bul birikpede biriktiriletuǵın detal shpilkaǵa kiydiriledi. Sonıń 
ushın shpilka uzınlıǵı l di anıqlawda kiydiriletuǵın detal qalıńlıǵı 
a, shayba qalıńlıǵı h, gayka biyikligi H hám qosımsha bólek k nıń 
jıynaǵı esapqa alınadı (24.1-sızılma, a). Bul jerde l1 shpilka uzınlıǵına 
kirmeydi.

Mısal. Shpilka rezbasınıń diametri d = 24 mm hám biriktiriletuǵın 
detal qalıńlıǵı a = 25 mm berilgen. Shpilkalı birikpeni sızıń.

24.1-sızılma.

23.3-sızılma.

1. Bunıń ushın dáslep simmetrya kósheri 
sızıladı. Onda shpilka uzınlıǵı l ólshep 
qoyılıp, l aralıǵındaǵı biriktiriletuǵın de-
tal qalıńlıǵı a, shayba hám gaykalar ornı 
belgilenedi. Shpilka uzınlıǵı astına shpil-
kanı burap kirgiziletuǵın rezbalı ushı 
hám shpilka uyası sızıladı (24.1-sızılma, 
a). Shpilka uyasınıń aqırına 120o li ko-
nus sızıladı. Bul konus rezba oyıwdan 
aldın d0 diametrde ashılǵan cilindrlik 
tesiktiń aqırında parmadan qalǵan iz.

Uyaǵa shpilkanıń ushı burap kirgizil-
gennen keyin uyada 0,5 d awısıp qaladı. 
Bu jerde uya tereńligi t = l1 + 0,5 d = 43 
mm ge teń. Shpilka uyasınıń ústinen 
kórinisi sızıladı hám biriktiriletuǵın 
detallar jińishke sızıqta shegaralanadı 
(24.1-sızılma, a).

2. Shpilkanıń uyaǵa burap kirgizi-
letuǵın jaǵdayı sızıladı. Jıynaw sızılma-
sında rezbalardıń bir-birine kirip turıwıda hár dayım rezbanıń úlken 
diametri kontur sızıqta súwretlenedi. Yaǵnıy, rezbanıń sırtqı diametri 
tiykarǵı juwan tutas sızıqta sızıladı. Rezbalı tesik sterjenge oyılǵan 
rezba menen almasadı (24.1-sızılma, b). Shpilka ushı rezbasına she-
kem burap kirgiziledi. Sonıń ushın uya shegara tegisligi sızıǵı bir 
sızıqta súwretlenedi.

3. Biriktiriletuǵın detal, shayba hám gaykalar sızıladı. Gaykanıń 
faskası, detal hám shpilka sterjeni aralıǵında sańlaq, shpilka faskaları 
sızıladı. Ólshemleri qoyıladı hám sızılma tayar etiledi (24.1-sızılma,c).

Shpilkalı birikpeni eki kóriniste shártli ápiwayılastırıp súwretlew  
múmkin (24.1-sızılma d).

1. Shpilka uyasınıń tereńligi qalay anıqlanadı?
2. Shpilkanıń uzınlıǵı l qalay anıqlanadı?
3. Jıynaw sızılmasında rezbalardıń qaysı diametri tiykarǵı juwan tutas 

sızıq penen súwretlenedi?
1. d = 30 mm li biriktiriletuǵın detal qalıńlıǵı a = 35 mm metrlik rezbalı 

shpilka birikpesin sızıń.
2. Shpilka uyası, biriktiriletuǵın detal, shpilka hám shaybalar berilgen 

(24.2-sızılma). Shártli ápiwayılastırılǵan shpilkalı birikpeni sızıń.
6-grafikalıq jumıs. Rezbalı birikpeler. Boltlı yaki shpilkalı birikpe sı-

zıladı. Bul grafikalıq jumısta birikpe shártli ápiwayılastırılǵan eki 
kóriniste islenedi.

24.2-sızılma.

Qaysı sızılmada  ajıralatuǵın birikpe detalı kórsetilgen (24.3-sızılma)?

24.3-sızılma.

Ajıralmaytuǵın birikpeler

Turmısta sonday birikpeler kerek, olardıń elementlerin bir-birine 
qozǵalmaytuǵın etip júdá bekkem biriktiriw talap etiledi. Máselen, 
avtomobil matorı hám basqa predmetlerin kepserlew (payatlaw) jolı 
menen ajıralmaytuǵın etip orınlanǵan ramaǵa ornatıladı.

Detallardı kepserlew jolı menen biriktiriw (ÓzMSt 2.312:2003) — 
ajıralmaytuǵın birikpeniń bir túri. Kepserlew tigisleri metaldı eritip 
quyıw nátiyjesinde yamasa biriktiriletuǵın detallardıń metalın eritip 
payda etiledi.

Detallardı kepserlew energiya deregine qarap elektrodlı, gazlı, 
elektron nurlı túrlerine bólinedi. Kepserlew birikpeleriniń tómendegi 
túrleri bar: ushlastırıp (24.4-sızılma, a), ústpe-úst (24.4-sızılma, b), 
múyeshli (24.4-sızılma, c), kórinisli (24.4-sızılma, d). Kepserlenetuǵın 
jalǵamlardıń ushları jonıp yamasa qayırıp kepserlenedi (24.4-sızılma, 
e, f).

Tigistiń shártli belgisi tuwrı múyeshli úshmúyeshlik jińishke sızıq 
penen sızılıp, biyikligi tigis belgisindegi sanlardıń biyikligine teń bo-
ladı.

Kepserlep tayarlanatuǵın predmet (birikpe)tiń jumıs sızılması 
24.5-sızılmada kórsetilgen. Onda islew beriw ushın zárúr bolatuǵın 
ólshemleri ǵana kórsetiledi.

Detallardı zaklyopka shegeler menen biriktiriw — ajıralmaytuǵın 
birikpeniń bir túri. Shegelew (mıyıqlaw) procesi: biriktiriletuǵın de-
tallarda tesik d0=1,1d (d —zaklyopka shege diametri) diametrde    

24.4-sızılma.

ashıladı (24.6-sızılma, a), aldınnan qızdırılǵan zaklyopka shege bul 
tesikke kirgiziledi (24.6-sızılma, b), arnawlı presslewshi mashina zakl-
yopka shegeniń ushın mıyıqlaydı (25.6-sızılma, c). Sonda zaklyopka 
shege diametri list tesigi menen birdey juwanlasadı. Zaklyopka-
law nátiyjesinde payda bolǵan tigistiń sızılması 24.6-sızılma, d da 
kórsetilgen.

Zaklyopka shegelerdiń óz ara  jaylasıwına  qarap, shaxmat tártipli 
hám parallel tigisler boladı. Biriktiriliwshi listler ushlarınıń jaylası-
wına qarap ushpa-ush hám ústpe-úst tigislerge bólinedi. Ushpa-ush 
tigislerge astarlar qoyıladı (24.7.-sızılma).

Detalları zaklyopka shegeler menen biriktirilgen fermanıń bólegi 
24.8-sızılmada kórsetilgen. Bunday sızılmalarda zaklyopka shegelerdiń 

24.5-sızılma.

24.6-sızılma.

— gaz jalını 
menen kepserlew

— jabıq sızıq boyınsha 
kepserlew. Tigis biyikligi 

4mm

ornı kósher sızıqlar menen almastırılıwı múmkin. Usı ajıralmaytuǵın 
birikpeler maǵlıwmat ushın beriledi.

1. Kepserlew tigisi qalay ámelge asırıladı? Zaklyopka shege tigisleriniń-
she?

2. Kepserlew tigisleriniń qanday túrlerin bilesiz? Zaklyopka shege tigis-
leriniń-she?

1. 24.5-sızılmadaǵı kepserlew birikpe oqılsın.
2. 24.8-sızılmadaǵı zaklyopka tigis birikpe oqılsın.

Birikpe ajıratıw procesinde ol sınıp ketse, qanday birikpe esaplanadı?
A. Ajıralatuǵın.  B. Ajıralmaytuǵın
C. Jılısatuǵn.   D. Qozǵalatuǵın.

25-§. BAQLAW JUMÍSÍ

26-§. ÁPIWAYÍ JÍYNAW SÍZÍLMALARDÍ OQÍW

Detallardaǵı belgili maqsetler ushın oyılǵan qarıq, rezba, faska 
hám sol sıyaqlılar detal elementleri delinedi (26.1-sızılma, a).

Bizge belgili, predmet qandayda bir maqsetti ámelge asırıw us-
hın tayarlanadı. Ondaǵı detallar usı predmettiń turaqlı islewin 
támiyinleydi. Detal elementleri usı detaldıń jaqsı islewi ushın xizmet 
etedi. Predmettiń jıynaw sızılmaların dúziw, oqıw hám detallarǵa 
ajıratıp sızıwda, hárbir detal hám onıń elementleriniń dúziliwin 
jaqsı biliw kerek. Sol maqsette 26.1-sızılma, a da detal hám onıń 
elementleriniń atları kórsetilgen. 

24.7-sızılma. 24.8-sızılma.

Texnikada eń kóp vtulka dep atalıwshı detal qollanıladı (26.1-sı-
zılma, b). Ol mashinanıń kósher baǵıtındaǵı (boylama) tesikli cilind-
rlik yamasa konus tárizli detalı. 

Quramlıq bóleklerin jıynaw procesleri menen bekkemlengen pred-
metler, mısalı, avtomobil, traktor, góshmaydalaǵısh, kraynik sıyaqlılar 
jıynalıwshı birikpeler dep ataladı.

Jıynalıwshı birikpeni jıynaw ushın zárúr bolǵan barlıq maǵlıwmattı 
óz ishine alatuǵın sızılma jıynaw sızılması delinedi (26.4-sızılma).

Oqıw procesinde jıynaw sızılmaları tómendegishe orınlanadı:
1. Predmettiń tiykarı alınadı hám onıń detalları bir-birinen ajıra-

tıladı hám úyrenilip shıǵıladı (26.2-sızılma).
2. Standart bolmaǵan detallardıń hárbiriniń eskizleri sızılıp, ke-

rekli kesim hám kese-kesimleri orınlanıp, detallardıń ólshemleri anıq 
ólshep qoyıladı (26.3-sızılma). 

3. Sızılǵan eskizleri tiykarında predmettiń jıynaw sızılması sızıla-
dı. Jaylasıw nomerleri qoyıp shıǵıladı (26.4-sızılma).

4. Tiykarǵı jazıw hám specifikaciyası sızıladı hám de ol toltırıladı. 
(26.4-sızılma).

26.1-sızılma.

Specifikaciya jıynaw sızılmaların 
kóshiriwdi ańsatlastıradı. Onıń ólshem-
leri 20.3-sızılmada kórsetilgen.

Speciflkaciyanıń birinshi baǵanasına 
sızılmadaǵı detal belgisiniń tártip no-
meri joqarıdan tómenge qarap jazıla-
dı. Ekinshi baǵanada detallardıń atla-
rı jazıladı. Úshinshi baǵanada detallar 
sanı kórsetiledi. Tórtinshisinde detallar 
qanday materiallardan tayarlanǵanlıǵı 
jazıladı hám besinshisi esletpe ushın 
ajıratılǵan bolıp, onda qosımsha maǵ-
lıwmat beriledi.

Specifikaciyadan qalay paydalanıw 
múmkin? Mısalı, 26.5-sızılmadaǵı bi-
rinshi baǵanadaǵı (jaǵday). 3 arqalı ol 
qanday detal ekenligin anıqlaw kerek 
bolsa, jıynaw sızılmasındaǵı jaǵ. 3 izle-
nip tabıladı. 3 astındaǵı tekshe sızıǵınıń 
ekinshi ushı noqat penen tamamlanıp, 
izlenip atırǵan detalǵa  barıp taqaladı. 
3 nomerli detaldıń atı, sanı hám qanday 
materialdan tayarlanǵanlıǵın biliw maq-
setinde specifikaciyaǵa múrájáát etiledi. 
Onnan detal atı planka ekenligi hám ol 
1 dana polattan islengenligi anıqlanadı.

Jıynaw sızılmalarında detaldı kórsetiwshi sızıq jińishke tutas 
sızıq penen sızıladı. Olardıń bir ushı tekshe menen, ekinshi ushı 
detalda noqat penen tamamlanadı. Tekshe ústine náwbeti menen 
tártip nomerleri jazıladı. Nomer sızılma ushın tańlanǵan ólshem 
nomerlerinen úlkenirek jazıladı. Detallardan shıǵarılǵan sızıqlardıń 
teksheleri bir vertikal baǵana etip sızıladı yamasa gorizontal sı-
zıqqa jaylastırıladı. Bir detalǵa bir márte shıǵarıw sızıǵı sızıladı. 
Bir topar detallar ushın birewinen shıǵarıw sızıǵı hám vertikal 
baǵanaǵa teksheler sızıladı (26.6-sızılma). Kesim beti qara reńge 
boyalǵan detallarǵa shıǵarıw sızıǵındaǵı noqat ornına strelka qoyı-
ladı (26.6-sızılma).

1. Detal qanday predmetke kiredi? Jıynalıwshı birikpe-she?
2. Jıynaw sızılması degen ne? Ol ne ushın kerek?
3. Specifikaciya degen she? Onda neler kórsetilgen?

26.2-sızılma.

26.3-sızılma.

26.4-sızılma.

1. Jıynaw sızılmasınıń speciffikaciyasınan paydalanıp oqıń (26.5-sızılma).
2. 3-jaǵdaydaǵı detal (planka)nıń texnikalıq súwretin orınlań (26.5-sızıl-

ma).
3. Berilgen jıynaw sızılmaların eskizde kóshirip sızıń. Jaylasıw nomerlerin 

qoyıń. A qanday detal ekenligin anıqlań (26.7-sızılma).

26.7-sızılmadaǵı A detal ne delinedi? B detal-she?
A. Vint. B. Shayba. C. Prujina. D. Shpilka.

26.5-sızılmada jıynaw sızılması berilgen. Ondaǵı 4-orındaǵı detaldı stan-
dart talabında logikalıq pikir júrgizip oqıń hám onıń ózin kompyuterde 
orınlań.

27-§. KONSTRUKCIYALAWǴA BAYLANÍSLÍ MÁSELELER 

8-klasta konstrukciyalaw haqqında qısqasha maǵlıwmatqa iye bo-
lıp, ayırım sızılmalardı modeldiń ózine qarap, kózimizde qatnaslardı 
shamalap, qolda sızıwdı shınıǵıw islegen edińiz.

9-klasta texnikada aylanba yki basqa túrdegi háreketler menen 
baylanıslı bolǵan máselelerdiń konstrukciya jobasın islewdi úyrenesiz.

A. Aylanba háreketlerdiń konstrukciyasın jobalaw

Aylanba háreketlerdiń barlıǵında vallar (cilindrlik kósher sıyaqlılar) 
qatnasadı. Mısalı, ońǵa aylanıp atırǵan val járdeminde oǵan qaptalda 
tıǵız tiyip turǵan ekinshi val súykeliw nátiyjesinde shepke aylanadı 
(27.1-sızılma). Yamasa óz ara parallel valların aylandırıw ushın ci-
lindrlik tisli dóńgeleklerden paydalanıladı (27.2-sızılma).

Bul jerde cilindrlik dóńgelekler diametrleri birdey bolsa, vallardıń 
aylanıw chastotası (aylanıw tezligi) birdey boladı. Eger olardıń di-

26.6-sızılma. 26.7-sızılma.

ametrleri hár qıylı bolsa, aylanıw chastotaları da hár qıylı boladı. 
Bunda kishi dóńgelektegi valdıń aylanıw chastotası tezirek boladı 
(27.2-sızılma). Bundy mısallarda vallardıń biri shepke aylansa, ekins-
hisi ońǵa aylanadı. Hár ekewi, mısalı, shepke yamasa ońǵa aylanıwın 
támiyinlew ushın olar arasna jáne bir cilindrlik dóńgelek ornatıw 
kerek boladı. (2-qosımsha sxemalarǵa qaralsın). 

Eger óz ara perpendikulyar vallar alınsa, gorizontal aylanba háreketti 
vertikal aylanba háreketke ótkeriwde konus tárizli dóńgeleklerden 
paydalanıladı (27.3-sızılma). Egerde, hár túrli aralıqlarda jaylasqan, 
máselen tórt óz ara parallel vallardıń aylanba háeketlerin muwa-
pıqlastırıw kerek bolsa, ol waqıtta (27.4-sızılma) dóńgeleklerdi tisli 
dóńgeleklerge almastırılǵanda olardıń tisleri birdey ólshem (shamalıq) 
de hám formada bolıwı kerek, kerisinshe, aylanba háreket ámelge 
aspaydı. Tek birdey modeldegi tisli dóńgeleklerdiń tisleri óz ara tis-
tesedi. Texnikada modul bir sistemadaǵı aylanba háreketti ekinshi 
sistemadaǵı aylanba háreketke ótkeriwde qollanılatuǵın muǵdar. Mo-
dul dóńgelekdiń bóliwshi (baslanǵısh) aylanası diametri (d)niń tisleri 
sanı (z) qatnasına teń — m = d/z. Modul m, tisler sanı z tisli tisle-
siwlerin anıqlawshı tiykarǵı muǵdar esaplanıp, ol mm lerde beriledi, 
mısalı, m = 5 mm. Bul jerde eń kishi tisli dóńgelek jeteklewshi bolıp 
esaplanadı hám ol shesternya (kishi dóńgelek) dep ataladı. Vallar 
noqatlar kórinisinde súwretlengen.

27.1-sızılma. 27.2-sızılma. 27.3-sızılma.

27.4-sızılma. 27.5-sızılma.

htt
p:/

/ed
up

ort
al.

uz



70

Bul sxemadaǵı silindrlik hám konus tárizli dóńgelekler óz ara 
tıǵız súykeliw nátiyjesinde aylanba háreketke ótedi. Eger olardı tisli 
dóńgeleklerge almastırılsa, haqıyqıy tisli uzatpalar sızılmasın payda 
etiw múmkin.

B. Hár túrli háreketlerdiń konstrukciyasın jobalaw

Texnikada, kóbinese, quramalı máseleler aylanba háreket járdeminde 
ámelge asırıladı.

Mısal. Val aylandırılǵanda detal B joqarıǵa kóterilip, óziniń salmaǵı 
menen tómenge túskennen keyin jáne joqarıǵa iyterip shǵaratuǵın 
úskene konstrukciyalansın (27.5-sızılma, a). Bul jerde val ushı ellips 
tárizli etip jobalansa, val aylanǵanda detal B joqarıǵa hám tómenge 
waqtı-waqtı menen shıǵıp-túsip turadı (27.5-sızılma, b).

Qozǵalmaytuǵın valda dóńgelek zarorsız aylanba háreketlense, 
val moynı hám dóńgelek tesiginde jemiriliw nátiyjesinde zaror            
(tesik, sańlaq) payda boladı (27.6-sızılma, a). Zaror payda bolmawı            
ushın dóńgelek tesigine maylı júzik tárizli tıǵın (manjet) ornatıladı 
(27.6-sızılma, b). Yaki val metaldan jumsaǵıraq (bronzaǵa) almastırıp 
turılatuǵın vtulka kiydiriledi (27.6-sızılma, c).

27.6-sızılma.

27.7-sızılma.

27.8-sızılma.

27.9-sızılma.

C. Paydalı úskeneniń konstukciyasın jobalaw

Úy ruwzıgerinde hám qurılıslarda hár túrli kórinislerdegi jarǵı-
lardan paydalanıladı. Jumıs procesinde eki adam járdeminde aǵashtı 
jarǵılawda bir adam jetispeytuǵın jaǵday júzege kelgende, adam or-
nına «Mexanik qol», yaǵnıy úskene konstrukciyasın jobalawǵa tuwrı 
keledi (27.7-sızılma).

Bul jerde hár túrli variantlardan tómendegileri usınıs etiledi:
1. Úskene sıpatında sozılıw prujinası ústinde, diywalǵa  yamasa 

aǵashqa bekkem ornatıladı (27.8-sızılma).
2. Prujinanı sozba (rezina) ǵa almastırıw múmkin.
3. Prujina ornına jaslaw iyiliwsheń terekten paydalanıwǵa boladı.
4. Oboymalı mexanizimnen paydalansa da boladı (27.9-sızılma).
Bunda jarǵınıń ekinshi uslaǵıshına tros (arqan) baylanıp, dóńgelek 

(oboyma) qarıqshası arqalı ótkeriledi hám trostıń ekinshi ushına 
awırlaw júk ilip qoyıladı. Jarǵı tartılǵanda: 1,2 hám 3 jaǵdaylarda 
prujina, sozılma, terek óz ornına qaytıwda aǵashtı jarǵılaydı, 4 
jaǵdayda bolsa, júktiń awırlıǵı esabınan aǵash jarǵılanadı.

Usı usńllardan biri tańlap alınadı hám sabaqta tolıq túsindiriledi.
Jáne qanday usıllar barlıǵı oqıwshılar arasında dodalaw usınıs 

etiledi hám oqıwshılarǵa ózine unatqan usıllardan birin sızılmada 
orınlap keliw tapsırıladı.

1. Aylanba háreket qanday detallar járdeminde ámelge asırıladı?
2. Óz ara parallel vallar qalay etip aylanba háreketti ámelge asıradı? 

Vallar óz ara perpendikulyar bolsa-she?

27.10-sızılma.

3. Óz ara parallel hám perpendikulyar vallar qanday predmetlerde qol-
lanıladı?

4. Aylanba háreket dáwirinde val da tesikte jemiriliw hádiysesi júz beredi. 
Onıń aldın alıw ushın ne islew zárúr?

5. Ne ushın texnikada aylanba háreketlerden paydalanıladı?
6. Ne sebepten «Mexanikalıq qol» konstrikciyası jobalanıwı kerek?
7. «Mexanikalıq qol»dı ne menen almastırıw múmkin?

27.10-sızılmada sawǵa salınatuǵın kesik piramida tárizli qutınıń 
jayılması berilgen bolıp, onı pikir júrgizip, logikalıq pikirlesiw 
tiykarında makettiń konstrukciyasın tikleń.

T. 1. Óz ara parallel vallardı aylanba háreketke keltiriwde qanday 
tisli uzatpalardan paydalanıladı?
A. Konus tárizli   B. Cilindrlik.   C. Reykalı.    D. Vintli.

2. Aylanba háreket waqtında almastırılıp turatuǵın vtulka qanday 
materiallardan tayarlanadı?
A. Pollattan.  B. Shoyınnan.  C. Bronzadan.  D. Alyuminnen.

3. Birinshi ret jaratılǵan predmet ne delinedi?
A. Model.   B. Detal.   C. Konstrukciya.   D. Maket.

4. Jarǵı tisleri qanday ásbap penen ótkirlenedi?
A. Shar menen.  B. Qayraq tas penen.
C. Egew menen.  D. Qum qaǵaz benen.

7. A-grafikalıq jumıs. Konstrukciyalaw (jobalaw) máseleleri Muǵal-
lim tapsırması tiykarında orınlanadı..

28-§. KOMPYUTERDE TUWRÍ SÍZÍQ, MÚYESH HÁM 
TEGIS FORMALARDÍ JASAW

Kompyuterdi texnologiyalıq proceske qollanıw, bir qıylı esaplawlardıń 
úlken bólegin orınlawdan qutqaradı. Ilmiy tekseriw jumıslarında qaysı 
konstrukciya qolaylılıǵın tańlawǵa imkan beredi. Házirgi jeke elekt-
ron esaplaw mashinaları displey ekranında grafikalıq súwret shıǵarıw 
imkaniyatına iye. Sonıń ushın elektron esaplaw mashinalarınan sı-
zılmashılar, konstruktorlar, jobalastırıwshılardıń miynetin avtomat-
lastırıwda paydalanıladı.

Displey ekranında sızılma sızıw ushın kompyuterden paydala-
nıwshı «Informatika hám esaplaw texnikası tiykarları» páninen jaqsı 
ózlestirgen bolıwı kerek, ásirese, kompyuter grafikası bólimin.

Grafikalıq redaktorlardıń Pikture Maker (PM), Paintbrushe, Pa-
int, Corel Draw, Windows sistemasınıń quramına kirgizilgen Blok-
not, Ord Pad hám basqa, AutoCAD, Beysik, Flatron sıyaqlı prog-
ramma túrleri bar bolıp, olardıń arasında Paint grafikalıq redaktorı 
keń tarqalǵanı esapqa alındı.

Mekteplerde imkaniyatına qarap qálegen programmadan paydala-
nıp sabaq ótiliwi kerek. 

Kompyuterde grafikalıq kórinistegi formalardı úskeneler kompleksi 
járdeminde sızıw. Kompyuter grafikalıq redaktorı jumısshı maydanınıń 
shep tárepinde úskeneler kompleksi jaylasqan bolıp, onıń járdeminde 
hár túrli grafikalıq kórinistegi formalardı sızıw, qırqıw, ajratıp alıw, 
nusqalaw, burıw sıyaqlı jumıslar orınlanadı.

1. Kompyuter ekranında tuwrı sızıq hám onıń elementlerin sızıw ushın 
ne islenedi?

2. Úskeneler kompleksindegi  belgi qanday formalardı sızıwǵa arnalǵan?

1. Tuwrı sızıq sızıw. Úskeneler kompleksinen dáslep \ belgi, soń sızıq 
qalıńlıǵı tańlap alınıp, tuwrı sızıq sızıw múmkin. Wazıypa. Hár túrli 
tuwrı, shtrix-punktir hám shtrix sızıqlar sızıń.

2. Múyesh islew hám onı teń bóleklerge bóliw. Úskeneler kompleksinen 
\ belgi, keyin sızıq qalıńlıǵı tańlap alınıp, ushqır, ushqır emes, tuwrı 
múyeshlerden birin, mısalı tuwrı múyesh sızıp alınadı. Endi onı teń 
ekige bóliw ushın O noqatınan múyesh táreplerine birdey shamalıqtaǵı 
aralıq ólshep qoyıladı. Payda etilgen 1 hám 2 noqatlarınan múyesh 
tárepleri 01 hám 02 lerge parallel sızılsa, olar óz ara kisilisip, 3 
noqattı payda etedi. 3 noqat 0 noqat penen tutastırılsa, múyesh teń 
ekige bólinedi (28.1-sızılma, a) Usı tártipte hárqanday múyeshti teń 
bóleklerge bóliw múmkin. Mısalı, 28.1-sızılma, b. Wazıypa. Usı usıldan 
paydalanıp, qálegen shamalıqta sızılǵan, hár túrli kórinistegi múyeshler 
2 bólekke bólinsin.

3. Tuwrı tórtmúyeshlik sızıw. Úskeneler kompleksinen  belgi, soń sı-
zıq qalıńlıǵı tánlanıp alınıp, hár túrli tórtmúyeshliklerdi sızıw 
múmkin. Wazıypa. Kub hám parallelepipedtiń kórinislerin sızıń               
(28.2-sızılma, a).

28.1-sızılma.

28.2-sızılma.

4. Kópmúyeshliklerdi sızıw. Úskeneler kompleksinen  belgi, soń sızıq 
qalıńlıǵı tańlap alınıp, hár túrli kópmúyeshliklerdi sızıw múmkin. 
Wazıypa. Ultanı kvadrat bolǵan prizma hám piramida sızılsın (28.2-sı-
zılma, b).

5. Sheńber, sheńber doǵası, ellips súwretlerin sızıw. Úskeneler komp-
leksinen  belgi, soń sızıq qalıńlıǵı tańlanadı, keyin kerekli iymek 
forma sızıw múmkin. Wazıypa dóńgelek cilindr hám konus sızılsın 
(28.2-sızılma, c).

\ – belgi neni sızıwǵa arnalǵan?
A. Tórtmúyeshlik.  B. Kópmúyeshlik.  C. Kvadrat.  D. Tuwrı sızıq.

29-§. KOMPYUTER JÁRDEMINDE BERILGEN ÁPIWAYÍ 
DETALLARDÍŃ KEŃISLIKTEGI JAǴDAYÍN HÁM ONÍŃ
FORMASÍN DIZAYN TIYKARÍNDA BIRAZ ÓZGERTIW

Kompyuterde sızılıwı kerek bolǵan modellerdiń kórinislerin qálegen 
úlkenlikte ańlatıw procesinde model hám elementleriniń qatnasları 
saqlanıwına itibar beriledi.

Mısal. 29.1-sızlma, a daǵı detaldıń 90o qa burılǵan waqıttaǵı 
kórinisleri súwretlensin.

Kompyuterde detaldıń kórinisleri kirgizilgennen keyin, dáslep onıń 
ústinen kórinisi 900 qa burıladı (29.1-sızlma, b). Soń detaldıń bas 
kórinisi 900 qa burılǵanı súwretlenedi (29.1-sızlma, c).

Mısal. Detaldaǵı A sızıq B bólegi esabınan tap sonday forma hám 
ólshemdegi oyıqqa almastırılǵan kórinisi sızılsın (29.2-sızlma, a).

Kompyuterde detaldıń kórinisleri skanerde kóshirip sızıladı hám 
A sızıqtıń dawamında B bólegi esabınan tap sonday ólshemde shtrix 
sızıqta A1  belgilep alınadı (29.2-sızlma, b). Soń ústindegi prizmalıq 
sızıq óshiriledi. Sonnan keyin, ústindegi prizmalıq dóńes dál sonday 
forma hám ólshemdegi oyıqqa almastırılıp súwretlengen bolıp esap-
lanadı (29.2-sızlma, c).

Mısal. Detaldaǵı cilindrlik oyıq hám prizmalıq sızıq dál sonday 
ólshemdegi dóńeske hám oyıqqa almastırılıp orınlansın (29.3-sızlma, 
a).

Kompyuterde detaldıń kórinisleri kóshirilip sızılǵannan keyin, 
detaldaǵı cilindrlik oyıq hám prizmalıq dóńes mısalı shártine mu-
wapıq orınlanadı (29.3-sızlma, b).

29.1-sızılma.

29.2-sızılma.

29.3-sızılma. 29.4-sızılma.

A. Detal kórinisleri kórsetilgen baǵdar boyınsha 90o qa burıp súwretlensin 
(29.4-sızılma, a).
B. Detaldaǵı qarıqshalar A dál sonday forma hám ólshemdegi dóńeske 

almastırılıp súwretlensin (29.4-sızılma, b).
C. Detaldaǵı A dóńes B esabınan dál sonday forma hám ólshemdegi 

oyıqqa  almastırılıp súwretlensin (29.4-sızılma, c).

7. B-grafikalıq jumıs. Kompyuter grafikası. 
Oqıtıwshınıń kórsetpesi boyınsha, kompyuterde ámeliy shınıǵıwlarda 
orınlanǵan detallardıń súwretleri shıǵarılıp, 7. B-graflkalıq jumıs sıpa-
tında usınıs etiliwi múmkin.

30-§. KOMPYUTERDE PREDMETLERDI JOBALAW

Oqıwshılardıń kompyuterde alǵan bilimlerin sınaw maqsetinde, 
qolda tigiw iynelerin saqlawǵa mólsherlengen predmet (cilindrlik qutı)
tıń korpusı berilgen bolıp  (30.1-sızılma), oǵan qaqpaq sıpatında bar-
maqqa kúydiriletuǵın oymaqtı jobalaw kerek boladı. Korpus hám 
qaqpaq (oymaq)  óz ara bekkem ornatılıwı hám de qolay ashılıwı 
támiyinlewi kerek. 

30.3-sızılma.

30.1-sızılma.

30.2-sızılma.

Dáslep  qaqpaqtı qaǵazda tómendegi tártipte orınlap  alıw usınıs 
etiledi:

1. Korpusqa arnalǵan qaqpaq (oymaq)tı eskizde sızıp  alınadı hám 
ol úsh túr  kóriniste bolıwı múmkin (30.2-sızılma, a, b, c). Bul jerde 
oymaq qaqpaǵı ápiwayılastırılıp  súwretlenedi.

2. Tańlap  alınǵan qaqpaqtı korpusqa qalay biriktiriliwine qarap, 
korpusta qaqpaqqa sáykeslestirilgen ózgeris kirgiziledi.

3. Ózgeris kirgizilgen qutınıń korpusı kompyuterge skaner  
járdeminde kirgiziledi (sızıladı).

4. Korpusqa qaqpaq qosıp  sızıladı.
5. Korpus hám qaqpaqtıń óz ara biriktirilgen bólimi qálegen sha-

malıqta sızılıwı múmkin (30.3-sızılma).
6. Nátiyjesi shıǵarıladı hám muǵallimge tapsırıladı.
Usı ámeliy shınıǵıwda oqıwshılar  ózlerine unaǵan variantın orın-

lawı múmkin.

1. Oymaq ne ushın kerek?
2. Oymaq korpusına qaqpaq jáne qanday usıllarda bekkemleniwi múmkin?

Úyińizdegi oymaqtı dıqqat penen úyreniń hám onıń sızılmasın orınlawdı 
jeke kompyuterińizde islep  úyreniń.

Oymaqtaǵı yarım sheńber  oyıqshalar  ne ushın islengen?
A. Iyne barmaqqa kirmewi ushın.  B. Bezew ushın.
C. Iyneni ańsat iyteriw ushın. D. Bekkemlew ushın

31-§. QURÍLÍS SÍZÍLMALARÍ. 
IMARATTÍŃ PLANÍ. KESE-KESIMI HÁM FASADÍ

Ǵrezsizliktiń sharapatı menen mámleketimizde úlken jetiskenlik-
ler qatarında tez pát penen rawajlanıw nátiyjesinde elimizdıń bar-
lıq aymaqlarında ásirge teń qurılıs jumısları alıp barılmaqta. Qala 
hám awıllarımız eń zamanagóy ózine say milliy kórinistegi landshaft 
dizaynı tiykarında urbanlastırılmaqta. Urbanizaciya tártipke salıw, 
gózzallastırıw, mádeniyatlastırıw sıyaqlılar túsiniledi. Dúnya úlgilerine 
say sawlatlı imaratlar, jollar, zavodlar, kárxanalar boy kótermekte. 
Bunday qurıwshılıq joybarlarınıń tiykarın sızılmalar quraydı. Qurılıs 
sızılmalarısız olardı qurıp bolmaydı.

Mashinasazlıq hám qurılıs sızılmaların sızıw bir-birine uqsaydı. 
Biraq qurılıs sızılmalarınıń ózine tán tárepleri bar.

Qurılıs sızılmaları shártli grafikalıq belgilerinde (31.1-sızılma) sızı-
ladı (ÓzMSt 2.305—2003). Qurılısta, tiykarınan, joybar sızılmalarına 
qarap jumıs shólkemlestiriledi. Joba tapsırmaları tiykarında texnikalıq 

joba sızılmaları islep shıǵıladı: 
1) qurılıs uchastkasınıń bas 
planı; 2) imarattıń planı; 3) 
kese-kesimleri; 4) fasadları.

Bas plan. Bas plan tiykarǵı 
joba hújjeti bolıp esaplanadı 
hám ol landshaft dizayni tala-
bına muwapıq jobalanadı. Onda 
ajıratılǵan obyekt aymaǵınıń 
forması, imaratlardıń jaylası-
wı, aymaqlardıń basqa aymaq 
benen hám bas kóshege qa-
lay tutasqanlıǵı kórsetiledi. Bas 
planda arqa (A) hám qubla 
(Q)nı, samaldıń kóbirek esiw 
tárepin kórsetiwshi belgiler qo-
yıladı. 31.2-sızılmada mektep 

uchastkasınıń bas planı súwretlengen.
Qurılıs sızılmalarında, tiykarınan, plan, fasad, kese-kesimler súw-

retlenedi. 31.3-sızılma, a da H da plan, V da fasad, W da kese-ke-
simler payda bolıwı kórsetilgen. 31.3-sızılma, b da imarattıń planı, 
fasadı hám kese-kesimi súwretlengen.

Imarattıń planı. Imarattıń planı dep onıń gorizontal tegisliktegi 
súwretine aytıladı. Onda bólmeniń ayna tekshelerine biraz joqarıraq-
tan qıyalımızda ótkerilgen tegislik penen qırqılǵanda payda bolatuǵın 
kese-kesim súwretlenedi (31.3-sızılma, b).

Planda imarat bólmeleriniń jaylasıwı, esik, ayna, kóp qabatlı ima-
ratlarda tekshe, tútin jolı, sanitariya-texnika úskeneleri kórsetiledi. 
Tiykarǵı kóteriwshi, yaǵnıy kese-kesimge túsken diywallar tutas ju-
wan sızıq penen, qalǵan imarat elementleri jińishke tutas sızıq penen 
súwretlenedi. Bólmelerin ajıratıp turıwshı perde (juqa) diywallar kese-
kesimge túsken bolsa da, olar jińishke tutas sızıq penen súwretlenedi 
(32.1-sızılma).

Kóp qabatlı imaratlar qabatlarında bólmelerdiń jaylasıwı hár túrli 
bolsa, bunday turaq jaydıń hárbir qabatı ushın plan sızıladı. Kóp 
qabatlı imaratlardaǵı bólmelerdiń jaylasıwı birdey bolsa, eń joqarı 
qabattıń planı kese-kesiminde kórsetiledi. Qurılıs sızılmalarında ke-
se-kesimge túsken diywallar shártli shtrixlanbawı múmkin.

Imarattıń kese-kesimi. Kese-kesim dep, imarattıń profil tegislik-
tegi vertikal kese-kesimine aytıladı. Onda imarattıń diywallarınıń 
konstrukciyası hám bólmelerdiń biyiklikleri, fundament, kóp qabatlı 

31.1-sızılma.

Esikler

Aynalar

Morılar

imaratlarda tekshe birinshi qabat polı, qabatlararalıq bastırma, shertek 
hám onıń bastırması, karniz, tambası kórsetiledi. Imarattıń biyiklik 
ólshemleri, jer betiniń belgisi, pol, bólme biyiklikleri, karniz, paqsa, 
tambasınıń biyiklik belgileri qoyıladı. Tekshexanadaǵı tekshe maydan-
shaları, tekshe basqaldaqları, esik, aynalardıń orınları súwretlenedi. 

31.2-sızılma. EKSPLIKACIYA:

1 – tiykarǵı oqıw imaratı; 2 – ustaxana; 3 – basseyn (júziw háwizi); 4 – stadion; 
5 – gimnastika sport zalı; 6 – súwretlew óneri dógeregi bólmesi; 7 – gúres bólmesi; 

8 – muzıka dógeregi bólmesi; 9 – xojalıq bólmesi; 10 –qúlzarlıq hám favvora; 
11 – hájetxana; 12 – agrouchastka; 13 – asxana; 14 – meteouchastka; 15 – medicinalıq 

kórikten ótkeriw bólmesi; 16 – gúlzar; 17 – garaj.

31.3-sızılma.

31.4-sızılma.

Fundamenttiń tereńligi, forması hám basqaları kórsetiledi. 32.1-sızıl-
ma c da 1—1 hám 32.2-sızılma, c da 1—1 kese-kesim súwretlengen.

Imarattıń fasadı. Imarattıń aldınan kese-kesimi qollanılmaǵan 
súwreti fasad delinedi. Fasadlardı imarat planı hám kese-kesimine 
qarap súwretlew  qabıl etilgen. Fasadta imarattıń aldı tárepinen sırtqı 
kórinisi súwretlenedi. Fasadta jer beti, ayna, esik, tambası hám basqa 
biyikliklerdiń belgileri qoyılıwı múmkin (32.1-sızılma hám 32.2-sı-
zılma).

Qurılıs sızılmalarında kishireyttiriw masshtabları qollanıladı. Bas 
planları M 1 : 500 yamasa M l : 1000 de sızıladı. Imaratlardıń úlken 
hám kishiligine qarap olar M l : 100 yamasa M l : 50 de sızıladı. Bir 
sızılmada imarat hám onıń elementleri hár túrli masshtablarda sızı-
lıwı múmkin. Bul waqıtta hárbir súwretke onıń masshtabı jazıladı.

Qurılıs sızılmalarındaǵı sızıqlı ólshemler, tiykarınan, mashina-
sazlıq sızılmalarındaǵıday millimetrlerde qoyıladı. Geyde santimetr-
lerde hám de belgiler metr hám santimetrlerde qoyıladı. Belginiń 
bir ushı strelka, ekinshi tárepi tekshe bolıp, oǵan belgi qoyıla-
dı. Ólshemlerin jabıq shınjır tárizinde qoyıw qabıl etilgen. Ólshem 
sızıqlarınıń shıǵarıw sızıqları menen kesisken jerlerine 45o qıyalıqtaǵı 
shtrix sızıqları sızıladı.

Imarattıń negizi hám fundamenti. Imarattıń jer astı bólegi funda-
ment delinedi. Ol imarattan keletuǵın barlıq júkti topıraqqa (gruntqa) 
ótkizip jiberiw ushın xızmet etedi. Fundamentler imaratlar túrine 
qarap hár qıylı boladı (31.4-sızılma).

1. Qurılıs sızılmaları ne ushın kerek?
2. Bas planǵa neler kiredi?
3. Imarattıń planında neler súwretlenedi?
4. Imarattıń kese-kesimi qalay kórsetiledi?
5. Imarattıń fasadı degen ne?

Oqıp atırǵan mektebińizdiń bas planı, mektep planı, fasadı hám 
kese-kesimi qanday bolatuǵnın sızıp kórsetiń.

Imarattıń qanday kórinisi kórsetilgen (31.5-sızılma)?

A. Plan.  B. Fasad.   
C. Fundament. D. Qaptal fasadı.

                 31.5-sızılma.

32-§. QURÍLÍS SÍZÍLMALARÍN OQÍW

Qurılıs sızılmaların oqıwdı baslawdan aldın imarat elementleri 
haqqında maǵlıwmatqa iye bolıwı zárúr (32.1-sızılma).

Sokol. Imarattıń sırtqı diywalınıń fundamenti ústinde jaylasqan 
enlirek bólegi sokol bolıp esaplanadı. Ol diywaldan 10—12 sm shıǵıp 
turadı. Geyde 4 sm ge shekem ishke kirip turadı.

Diywallar. Tiykarǵı sırtqı hám ishki, tosıq (perde) diywallar 
kórinisinde boladı. Sırtqı hám ishki tiykarǵı diywallarda tútin ushın 
morı, bólmelerdi samallatıw ushın kanal (morı)lar qurıladı. Perde 
diywallarınıń qalıńlıǵı 8—12 sm boladı.

Karniz Imarat diywalınıń joqarı bólegindegi gorizontal dóńes. 
Imarat tóbesin uslap turadı hám diywaldı jawın-shashınnan qorǵaydı 
hám de bezew ushın da xızmet etedi.

32.1-sızılma.

Bastırmalar. Kóp qabatlı imaratlarda qabatlar arasındaǵı hám 
shertek penen bólme arasındaǵı gorizontal tosıq bastırma delinedi. 
Bastırmanıń ústingi bólegi bólmeniń polı, astınǵı bólegi bólmeniń 
potologı bolıp esaplanadı.

EKI QABATLÍ IMARAT

Imarat 

Tamnıń tóbesi. Hár túrli tábiyat qubılısları: jawın-shashın, quyash 
ıssılıǵınan, samallardan saqlaw ushın xizmet etedi. Tambası bir, eki, 
tórt qabatlı hám de shatır tárizli boladı.

Tekshe. Kóp qabatlı imaratlarda joqarı qabatlarǵa shıǵıw hám 
olardan túsiw ushın teksheler qurıladı. Tekshe jaylasqan bólme teks-
hexana, ayaq qoyıp shıǵatuǵın qıyalıq marsh delinedi. Bir marshtan 
ekinshi marshqa ótetuǵın jer maydansha (sıpa), tekshe marshların 
kóterip turatuǵın qıya tosıqlar kosour (tekshe tósi) delinedi. Tekshe 
uslaǵıshı tekshe marshınan esaplaǵanda 90 sm den aspawı lazım.

Ayna hám esikler. Imarat qurıw waqtında ayna hám esiklerdiń 
orınları qaldırıladı. Iri panelli imaratlarda ayna ramları birden 
zavodtıń ózinde ornatıladı. Ayna hám esikler ornatıw ornına qarap 
bir qabat-lı, eki qabatlı, bir qabatlı, bir yarım qabatlı, eki qabatlı 
boladı

Pechkalar. Bir qazan arqalı bir yamasa birneshe imaratlardı ısıtıw 
oraylıq, tikkeley bólmeni pechka menen ısıtıw jergilikli ısıtıw delinedi.

Tútin jolı hám morı (ventilyaciya) kanalları. Bólmelerdi jergilikli 
ısıtıwda peshkalardan tútin shıǵatuǵın tútin jolları menen bir qatar-
da, bólmeni samallatıw maqsetinde ventilyaciya kanalları qurıladı. 

Sanitariya-texnika úskeneleri. Imaratlardı suwıq, ıssı suwlar, gaz 
penen támiyinlew hám kanalizaciya, samallatıw hám de ısıtıw qu-
rılmalarında isletiletuǵın úskeneler sanitariya-texnika úskeneleri de-
linedi.

Qurılıs sızılmaların sızıwda shártlilik hám ápiwaylastırıwlar kesim-
de materiallardı shtrixlaw, ısıtıw hám sanitariya-texnika úskeneleri, 
imarat elementleri tuwralı túsinik aldıńız. Alǵan bilimlerińiz tiyka-
rında endi sizler qurılıs sızılmaların arqayın oqıy alıwıńız múmkin. 
Bunıń ushın bas plan, plan, fasad hám kesimlerdiń áhmiyeti haqqın-
da pikir júrgiziń. Planda neler súwretleniwin kóz aldıńızǵa keltirıń. 
Fasad hám kesimlerdiń bir-birinen parqın ajıratıń. Sızılmalardaǵı 
shártlilik hám ápiwaylastırıwlar qanday bolatuǵının  esleń. Sonnan 
keyin qurılıs sızılmaların tómendegishe oqıwǵa ótiń :

1. Tiykarǵı jazıwdan sızılmada ne súwretlengenligin, yaǵnıy tu-
raqjay, mákeme, injenerlik qurılısı, awıl xojalıǵı, zavod yamasa jáne 
bir basqaǵa tiyisli ekenligi anıqlanadı.

2. Plan, kese-kesimler, fasadlar dıqqat penen úyreniledi. Kese-ke-
simge túsken betleri tiykarǵı kontur sızıq da, qalǵanları jińishke tutas 
sızıqlar penen súwretleniwine áhmiyet beriń.

3. Plan, fasad, kese-kesimler óz ara salıstırıladı. Olardaǵı imarat 
elementleriniń geometriyalıq figuraları kóz aldına keltiriledi. Oqıwda 
qıyınshılıq tuwılsa, olardıń shártli grafikalıq súwretlerine qarań.

Qurılıs sızılmalarında masshtablar. Qurılıs sızılmaların kishireyt-
tiriw masshtabları 1:100, 1:200, 1:400 sıyaqlılarda sızıladı. Kishi 
imarat hám fasadlar ushın M 1:50, imarat elementleri ayrıqsha M 
1:25 da sızılıwı múmkin. Hár túrli súwretler hár túrli masshtablarda 
sızılatuǵın bolsa, hárbir súwret ushın ayrıqsha masshtab jazıp qoyı-
ladı.

32.2-sızılmada bir qabatlı imarattıń sızılması berilgen bolıp, onı 
oqıw imarattıń planınan baslanadı. Imaratqa kiriw ushın marshlı teks-
heden kóterilip, imarat aldındaǵı jabıq aywan arqalı koridorǵa ótiledi. 
Koridordan oń táreptegi 14,0 m2 lı bólmege hám onnan 10,0 m2 lı 
balalar bólmesine kiriledi. Koridordan onıń shep tárepindegi birinshi 
esikten hájetxana, ekinshi esikten asxanaǵa hám tuwrıdaǵı esikten 
10,0 m2 lı jataqxanaǵa kiriledi. Jabıq aywannıń shep tárepinen kishi 
bólme — (garderob kiyim-kenshekler) ge oń táreptegi aynalı bólme 
(kladovka) ge kiriw múmkin. Asxanda awqat pisiriw ushın plita hám 
demoxod, samallatıw ushın kanal jolı kórsetilgen. Oń táreptegi úlken 
hám kishi bólmelerge qısta ısıtıw ushın pechka ornatılǵan. Imarattıń 
tiykarǵı sırtqı diywalları, tiykarǵı tutas hám ishki tosıq (perde) diy-
walları jińishke tutas sızıqlarda kórsetilgen.

Imarat I—I kese-kesimde orınlanǵan bolıp, bólme, ayna hám 
esiklerdiń hám de olar aralıqları ólshemleri shártli kórsetilmegen. 
Imarattıń fasadı arqalı onıń sırtqı kórinisi súwretlengen.

Qurılıs sızılmalarında ólshem qoyıw qurılıs sızılmalarında ólshemler 
(belgilerden tısqarı) millimetrlerde (mm), ayırım  imaratlardıń sızıl-
malarında santimetrlerde (sm) kórsetiledi.  Ólshem sızıqları hám 
shıǵarıw sızıqları kesilisken jerge strelka ornına 45o múyesh astında 
qısqa shtrixlar sızıladı.

Ólshemler planlarda, kese-kesimlerde sırtqı tárepi qatar tuyıq 
shınjır kórinisinde qoyıladı. Fasadta imarattıń biyiklik belgileri qo-
yıladı. Bólmelerdiń ishki ólshemleri — maydan m2 ta yamasa keńligi 
(uzınlıq) hám eni mm lerde kórsetiledi.

Ayna hám esik orınlarınıń hám de aralıq diywallardıń ólshemleri 
birinshi qatarǵa, qońsı kósherlerdiń hárbir jubınıń arasındaǵı ólshemler 
ekinshi qatarǵa, shetki kósherler arasındaǵı ulıwma ólshem úshinshi 
qatarǵa qoyıladı (32.1-sızılma). Kimde kim qurılıs sızılmaların jaqsı 
túsinse, olardı sızıwda, oqıwda qıynalmawı múmkin.

1. Qurılıs sızılmaları qanday masshtablarda sızıladı?
2. Qurılıs sızılmalarında imarat kórinisleri qalay ataladı?
3. Imarat elementlerine neler kiredi?

32.3-sızılma.

4. Qurılıs sızılmalarına qanday ólshemdegi ólshewler qoyıladı?
5. Ísıtıw hám sanitariya úskenelerine neler kiredi?
6. Bas plan ne ushın kerek? Plan-she? kese-kesim-she? Fasad-she?

Oqıtıwshıńız tárepinen tayarlanǵan yamasa 32.1 hám 32.2-sızılmalarda 
berilgen qurılıs sızılmasın oqıń. Ayırım sızılma elementleriniń shártli 
grafikalıq súwretlerin sızıw dápterińizge sızıń.

8-grafikalıq jumıs. Qurılıs sızılması.

A, B, C, D lardan qaysı biri esiktiń kórinisi (32.3-sızılma)?

33-§. BAQLAW JUMÍSÍ

34-§. BAS PLAN SÍZÍW BOYÍNSHA ÁMELIY JUMÍSLAR

(Usı jumıstı kompyuterde islew usınıs etiledi.)
Házirgi ǵárezsizlikke erisken elimizde hár  túrli qurılıs jumısla-

rı qatarı jańa mektepler  qurılmaqta, góneleri ońlanbaqta. Sonlıqtan 
mektep  imaratı átirapında stadion, gimnastıka, shomılıw suw basseyni 
sıyaqlı sport kompleksi, ustaxanalar, baǵlar. gúlzarlar, dizayn talabında 
landshatlar  qurılmaqta. Mine usılardı bas planda súwretlewge háreket 
etken.

Bul ámeliy jumısta hárbir  oqıwshı óz úyiniń yaki muǵallim usınıs 
etken orınnıń bas planın sızıw menen shuǵıllanıw usınıs etiledi.

Bas planda joqarıda bayan etilgen qurılıslar  kórsetiwge umtılıń. Onda 
bas plannıń barlıq talapları kórsetilgen (31.2-sızılmaǵa qarań).

1. Bas planǵa ajıratılǵan aymaqta neler  súwretlengen?
2. Texnikalıq joba ne tiykarında islep  shıǵıladı?
3. Bas planda neler  kórsetiledi?

Hárbir  oqıwshı ózi jasap  atırǵan úydiń bas planın sızıń.

Qanday plan tiykarǵı joba hújjeti bolıp  esaplanadı?
A. Texnikalıq joba.  C. Imarattıń fasadı
B. Imarattıń planı  D. Bas plan.

1-QOSÍMSHA

QURAMALÍ KESE-KESIMLER

Basqıshlı kese-kesim.  Detaldı bir-birine parallel bolgan tegis-
likler menen kesiw nátiyjesinde payda bolǵan kese-kesim basqıshlı 
kese-kesim delinedi (1-sızılma, a). Bul jerde A, A tegisliklerin pay-
da etken kese-kesimler óz ara parallel, biraq, sızılmada (1-sızılma, 
b) kese-kesimler bir tegislikke keltirilgen, yaǵnıy qosılǵan jaǵdayda 
tolıq súwretlenedi. Sızılmada kesimniń ápiwayı yamasa quramalıǵın 
A—A jazıwı arqalı bilip bolmaydı. Kese-kesim túri ústingi kórinisinde 
kesim sızıǵına qarap anıqlanadı. Sızılmada eki tegislik arqalı payda 
bolǵan kese-kesim bir tegislik kesip ótkendey bir tárepleme shtrixla-
nadı.

1-sızılma.

Sınıq kese-kesim. 2-sızılma, a da quramalı sınıq kese-kesimniń 
úlgisi kórsetilgen. Kese-kesim anıq súwrette qolaylı bolıwı ushın de-
taldı shártli burıp súwretlengen. Detaldı óz ara kesisiwshi tegislikler 
menen kesiw nátiyjesinde payda bolǵan kese-kesim sınıq kese-kesim 
delinedi. Bul jerde A tegisligi V ǵa parallel bolıp, V ǵa óziniń ha-
qıyqıy shamasında, A1 járdeminde payda bólgan kese-kesim V ǵa 
ózgerip, yaǵnıy qısqartıp proekciyalanadı (bul jerde ekinshi A shártli 
A1 dep belgilendi). Sızılmada bul eki tegislik payda etken kese-kesim-
lerdi bir tegislikke keltirip súwretlew zárúr. Bunıń ushın A tegisligi 
óz ornında qaldırılıp, A1 di shepten ońǵa A menen bir tegislik pay-
da bolǵansha  burıladı. Sonda A1 tegisligindegi súwrette V ǵa óziniń 
haqıyqıy shamasında proekciyalanadı. Nátiyjede A hám A1 daǵı kese-
kesimler bir-biri menen bir tegislikke keltiriledi (2-sızılma, b) hám 

2-QOSÍMSHA
SXEMALAR

Predmetlerdi jobalaw, ońlaw, qadaǵalaw, dúzetiw  hám olardan 
paydalanıw hám de mexanizm, ásbap úskene, qurılma hám taǵı 
basqalardıń háreket (jumıs) procesiniń izbe-izligi sxemalarda túsindirip 
beriledi. Sonlıqtan sxema jobaǵa tiyisli grafikalıq hújjet esaplanadı. 
Onda predmet (mashina) bólekleriniń quramı hám mexanizmlerdiń 
wazıypasına qarap háreket procesin anıqlaw, olardı jumısqa tayarlaw 
hám durıslaw hám de ornatıwda hám olar arasındaǵı baylanıslardı 
shártli belgiler menen kórsetiwshi konstruktorlıq hújjet sxema deli-
nedi.

Mashina hám agregatlarda mexanikalıq, yaǵnıy kinematikalıq, 
gidravlika-lıq, pnevmatikalıq háreketler hám elektr tarmaqları birles-
ken boladı. Olardı isletiwdi ańsatlastırıw maqsetinde, jıynaw sızılma-
ları qatarında sxemaları da sızıladı.

Sxemalar masshtabqa ámel etpey bir kóriniste, bir tegislikte 
jayılǵanday sızıladı yamasa aksonometriyalıq proekciyada súwretlenedi.

Mashina mexanizmlerinde suyıqlıq qollanılsa gidravlikalıq, hawa 
jolı menen jumıs orınlansa pnevmatikalıq sxemaları dúziledi. Mısalı, 

eki tegisliktegi kese-kesimlerden pútin bir kesim payda boladı. Sızıl-
mada bul tegisliklerdiń óz ara kesilisiwi, yaǵnıy sınıq sızıq detaldıń 
V ǵa parallel simmetriya kósheri menen qosılıp qalǵanı ushın ol jer 
shtrix-punktir sızıqta súwretlenedi. Bul sızılmada da qanday kese-
kesim qollanılǵanlıǵın biliw kerek bolsa, detaldıń ústingi kórinisine 
qaraladı. Quramalı kese-kesimler maǵlıwmat ushın berildi.

2-sızılma.

1-sızılma.

mashina tormozlandırılǵanda onıń sistemasında suyıqlıq bolsa gidrav-
likalıq, hawa járdeminde tormozlansa pnevmatikalıq sxema sızıladı.

Kinematikalıq sxemalar. Mashina elementleriniń bir-birine salıs-
tırmalı háreketin túsindirip beretuǵın sxema kinematikalıq sxema 
delinedi. Kinematikalıq sxemalar elementleri ÓzMSt 2.770:2003 na 
baylanıslı shártli belgilerde ápiwaylastırılıp sızıladı. Vallar, kósherler, 
shatunlar tiykarǵı juwan tutas sızıq penen, qalǵan elementleri jińishke 
tutas sızıq penen sızıladı. 1-sızılma, a, b da tisli dóńgeleklerdiń 
háreketlerin baqlap úyrenetuǵın modellerden biriniń kinematikalıq 
sxeması súwretlengen.

Modeldiń negizgi ornında  onıń anıq súwreti (1-sızılma, a) boy-
ınsha: shepte bir jup qıysıq tisli cilindrlik qurılmadan vint (chervyak) 
tisli uzatpaǵa háreket beredi. Óz náwbetinde, chervyak tisli qurılma 
reykalı uzatpanı háreketke keltiredi.

Sxema (1-sızılma, b) da uslaǵısh (1) arqalı val (I) aylandırılsa, qıy-
sıq tisli cilindrlik dóńgelek (2) tap ózindey dóńgelek (3) ti háreketke 
keltiredi. Ol, óz náwbetinde, val (II) dı aylanba háreket qıldıradı. 
Val (II) daǵı chervyak (4) shervyaklı dóńgelek (5) ti háreketlendiredi. 

Ol, óz náwbetinde, val (III) dı aylandıradı. Nátiyjede cilindrlik tisli 
dóńgelek (6) reyka (7) nı háreketke keltiredi.

2-sızılmadaǵı vertikal parmalawshı úskeneniń kinematikalıq sxe-
ması oqılsın, onda: 2,3,4,6 14-túrli kórinistegi tisli uzatqıshlar, 
5-parma jaylastırılatuǵın patron, 7-vinttegi gayka, 8-shınjırlı uzat-
qısh, 9-elektr jaqtılandırǵısh, 10-detaldıń val menen biriktiriliwi, 
11-padshevnik, 12-detaldıń valǵa qozǵalmaytuǵın etip biriktiriliwi, 
13-kulachoklı mufta kórsetilgen. (H.A. Бабулин "Построение и чтение 
машиностроительных чертежей" kitabınan alındı).

2-sızılma.

htt
p:/

/ed
up

ort
al.

uz



91

1-grafikalıq jumıs. Kesimler. Variantlar A (1–12), B (13–24), C (25–36)

3-QOSÍMSHA
1, 2, 3-GRAFIKALÍQ JUMÍSLAR USHÍN VARIANTLAR

Oqıwshılar tárepinen kesim, kese-kesimler hám aksonometriya 
temalarına arnalǵan grafikalıq jumıslar individual variantlarda orın-
lanıwın esapqa alǵan halda, olardı qosımsha A(l —12), B(13—24) 
hám C(25—36) variantlarda kirgizildi.
1-grafikalıq jumıs. Kesimler. Variantlar:      A(l–12), B(13–24), C(25–36).
2-grafikalıq jumıs. Kese-kesimler. Variantlar: A(l–12), B(13–24), C(25–36).
3-grafikalıq jumıs. Kese-kesimler. Variantlar: A1(1–12), B1(13–24), C1(25–36).
          A2(l–12), B2(13–24), C2(25–36).

Grafikalıq jumıs ushın oqıtıwshınıń usınısı boyınsha usı variant-
lardan biri tańlap alınadı.

Kesim,  kese-kesimler ushın berilgen individual variantların mas-
shtabta úlkeytip kóshirip sızıwda A4 formatqa sáykeslestiriń hám 
ólshemler san muǵdarın orınlanǵan sızılmadan ólshep jazıp qoyıń.

1-grafikalıq jumıstıń dawamı

3-grafikalıq jumıs. Kese-kesimler. Variantlar A1 (1–12)htt
p:/

/ed
up

ort
al.

uz



96

3-grafikalıq jumıs. Kese-kesimler. Variantlar B1 (13–24)

3-grafikalıq jumıs. Kese-kesimler. Variantlar C1 (25–36) 

3-grafikalıq jumıs. Kese-kesimler. Variantlar A2 (1–12)

3-grafikalıq jumıs. Kese-kesimler. Variantlar B2 (13–24)

3-grafikalıq jumıs. Kese-kesimler. Variantlar C2 (25–36) 

Ijaraǵa berilgen sabaqlıqtıń jaǵdayın kórsetiwshi keste 

T/n Oqıwshınıń
ismi, familiyası

Oqıw 
jılı

Sabaqlıq-
tıń 

alınǵan-
daǵı 

jaǵdayı

Klass 
basshı-
sınıń 
qol

tańbası

Sabaq-
lıqtıń 
qaytıp

tapsırıl-
ǵandaǵı
jaǵdayı

Klass basshı-
sınıń

qol tańbası

1

2

3

4

5

6

Sabaqlıq ijaraǵa berilgende hám woqıw jılınıń juwmaǵında qaytarıp 
alınǵanda joqarıdaǵı keste klass basshısı tárepinen tómendegishe 

bahalawǵa muwapıq toltırıladı

Jańa Sabaqlıqtıń paydalanıwǵa birinshi berilgendegi

Jaqsı
Muqabası pútin, sabaqlıqtıń tiykarǵı bóliminen ajıralmaǵan. 
Barlıq betleri bar,  jırtılmaǵan, kóshpegen, betlerinde jazıw hám 
sızıwlar joq.

Qanaatlandırarlı

Muqaba jazılǵan, bir qansha sızılıp, shetleri jelingen, sabaqlıqtıń 
tiykarǵı bóliminen ajıralıw jaǵdayı bar, paydalanıwshı tárepinen 
qanaatlanarlıq ońlanǵan. Kóshken betleri qayta ońlanǵan, ayırım 
betleri sızılǵan.

Qatlandırarsız

Muqaba sızılǵan, ol jırtılǵan, tiykarǵı bólimnen ajıralǵan yamasa 
pútkilley joq, qanaatlandırarsızlıq ońlanǵan. Betleri jırtılǵan, 
betleri jetispeydi, sızıp, boyap taslanǵan, sabaqlıqtı tiklewge 
bolmaydı.htt

